
Et was hiel vroeg in de morgen. De zunne was nog niet
iens hielendal op. Mar in de bos was et al een drokte van
belang. Van alle kaanten kwammen hiele kleine Kerelties
over et mos en deur et grés onder de bomen anzetten.
Allemaole gongen ze dezelde kaant uut van een grote
iekenboom midden in de bos. An de voete van die boom
was een hol. Een knienehol zollen de meensken zeggen.
Mar et was gien knienehol. As een meenske d’r inkieken
kund hadde, dan zol hi’j daor onder die boom een grote
ruumte zien hebben. Een soorte van zael. Bi’j de kaanten
langes laggen gloeiende denneappels om de ruumte te
verlochten. D’r stonnen taofelties en stoelties en aachterin
ston een lange taofel. Daor 7atten vier kleine manneoiec



aachter. De iene, al hiel oold zo te zien, hadde een hoolten
haemertien veur him op ’e taofel liggen. De aanderen
hadden alle drieje een soorte van roggezak van vlochten
rusken naost heur staon. Zachiesan wodden alle stoelties
bezet, totdat d’r wel haost een honderd van die kerelties
weren.

Doe gong et hiel oolde mannegien staon. Hi’j streek
himzels over de mooie, zulvergrieze baord en tikte mit et
haemertien op ’e taofel. Mitien weren ze allemaole stille.

»Slim geleerde kammeraoden,” zo begon et oolde
mannegien. ,,As veurzitter van de Verieninge veur
Wetenschoppelik Onderzuuk, hiet ik jim hier allemaole
hattelik welkom. Allegere weten jim waoromme as we hier
bi’jmekeer binnen vandemorgen. Et gaot om oonze drie
kammeraoden die hier naost mi’j zitten: Ulf, Alfen OIf, Z1’j
beginnen vandaege an heur reize naor de wereld van de
meensken. Daor zullen ze onderzuuk doen naor de wieze



van leven van die grote wezens. Om de honderd jaor gaon
d’r een stokmennig van oonze grootste geleerden naor de
meenskewereld om zoe’n onderzuuk te doen. Now is et
weer zo veer. En dizze keer bin et Ulf, Alfen Olf died’r veur
anwezen binnen. )

Et zal een muuilike en soms misschien wel geveerlike
tocht wodden. Ik verwaachte dat ze te maeken kriegen mit
vremde dingen. Zaeken daor wi’j as keboolters nog nooit
van heurd hebben. Want neffens de verslaegen van
honderd jaor leden, weren de meensken doe al hiel veer in
kunde en wetenschop. Die verslaegen en de oolde boeken
over de tied dat wi’j nog mit de meensken ommegongen,
hebben ze allemaole goed bestudeerd. Ik bin d’r dan ok
zeker van dat ze in heur opdracht slaegen zullen. En as ze
over een peer maonden weeromme kommen, dan zullen ze
oons hiel wat te vertellen hebben, da’s vaaste. En now stel ik
jim veur om allemaole mit mekeer naor de bosraand te
gaon. Daor hebben oonze keukenkeboolters intied et
ofscheidsmaol klaormaekt.”

Alle keboolters klapten in de hanen. Ulf, Alf en OIf
pakten heur roggezakken en gongen as eersten mit de
veurzitter naor buten. Alle aanderen kwammen d’r
aachteran naor de raand van de bos. En ja heur, daor in de
vroege morgenzunne stonnen op et mos schaolties mit
hunningkoekies, reusterde neuties, brummelvla en beiesop.
Nao de maoltied was et tied veur Ulf, Alf en OIf om op te
stappen. Ze gavven iederiene de haand en begonnen de
reize over de uutgestrekte heidevelden.

Ze leupen de hiele dag deur. Zo now en dan zongen ze
een fleurig lietien of praotten mit mekeer over wat ze in de
oolde boeken over de meensken lezen hadden. As ze mu
wodden gongen ze een posien in de heide zitten om te rusten
en wat dreugde beien of hunningkoekies te eten. En dan
mar weer veerder, krek zolange tot ze br’j een burkenboom
kwammen, die hielendal alliend op ’e heide ston. De zunne
begon al onder te gaon en Alf zee: ,,Dit liekt me wel een
goed plakkien om vannaacht te slaopen.” ,.Ja, mar dan kun



we gien eten koken. As we hier vuur maeken zol d’r
heidebraand van kommen kunnen,” zee Ulf. Mar dat
vunnen de beide aanderen niet slim. Ze hadden ommes nog
hunningkoekies en beien zat in heur roggezakken. Zo
sleupen ze die eerste naacht midden op dat grote heideveld.
De aandere morgen, zo gauw as de zunne opkwam, gongen
ze al weer op pad. De reize gong nog alsmar over de heide,
niks as heide mit hier en daor een ienzeme burk of
denneboom. Mar daor trokken ze heur niks van an, ze
stapten mar stevig deur. In 't lange laeste, et was al haost
middag, reup Ulf inienend: ,,Kiek daor es in de veerte, ik
geleuve da’k bos zie!” De aanderen hullen de hanen boven
de ogen en keken scharp in de veerte. Ja heur, Ulf hadde
geliek, hiel in de veerte konnen ze een donkere bomeraand
zien.

Ze zetten de pas d’r weer stevig in. Now wollen ze nog
veur et valen van de aovend br’j de bos wezen. En dat lokte.
De zunne was nog mar een hiel klein oranje schiefien, doe
ze heur onder de bomen op et mos valen leuten. Even rusten
en dan wat toekies zuken om vuur te maeken. Hier op dat
grote eupen plak onder de bomen kon dat wel. Mar ze
zochten niet alliend toekies, mar ok vasse jonge kruden die
an de kaante van een poele mit mooi helder waeter
gruuiden. OIf haelde uut zien roggezak een eerden schaole,
dee daor waeter en de kruden in en nao een klein schoffien
ston d’r een lekker pottien sop op ’t vuur te pruttelen. Nao
et eten zatten ze nog een posien bi’j et vuur te praoten,
totdat Alf zee: ,,Et is wel gezellig zo bi’j et vuur, mar morgen
is 't weer vroeg dag. Mi’j donkt we mossen mar slaopen
gaon.” Zien beide kammeraoden weren et daor wel mit iens
en tien menuten laeter laggen ze alle drieje te slaopen as
marmotties.

Bi’j de eerste zunnestraolen weren ze de ere morgen al
weer op pad. Ze weren bliede dat ze weer in de bos weren,
en ze fluitten en zongen om ’t hadste mit de voegels in de
bomen. Zo now en dan troffen ze knienegies die hielendal
niet bange veur heur weren. 't Was krek of wussen ze dat



keboolters de vrunden van alle dieren binnen. Bi’j een oolde
knien die veur de ingang van zien hol zat, gongen ze even
zitten om een praotien te maeken. De dieretael konnen ze
krek lieke goed as de kebooltertael. ,,Now, now,” zee de
knien. ,,Dat ha’k nooit daenken durfd, da’k mit mien eigen
ogen nog es echte keboolters zien zol. Ze zeggen dat ze hier
vroeger ok al es deur de bos kommen binnen, om naor de
meenskewereld te gaon. Mar ik hebbe nog nooit een
bosbewoonder antroffen die ze zels zien hadde. Et moet al
hiel lange leden wezen, wel honderd jaor.” ,,Wodt d’r zegd
dat de keboolters die hier langes kwammen naor de
meenskewereld gongen?’ vreug Olf. ,,Dan bin wi’j op *t
goeie pad. Daor gaon wi’j ok henne.” ,Da’s toch niet
waor!” reup de knien. De keboolters nikten alle drieje. ,,Oe
mar dat moe’n jim niet doen! Hebben jim wel es meensken
zien? Et bin hiele grote schepsels. Now en dan kommen ze
hier wel es in de bos mit honnen en geweren. Dan schieten
ze op knienen, haezen, fesaanten en alle aandere dieren.
Dat is verschrikkelik! Oe lieve keboolters, gao d’r toch niet
henne. Ze zullen jim vaaste wat andoen!”

Mar de drie kammeraoden leuten heur niet van de wieze
brengen. Ze troostten de knien. die hielendal overstunr was



zo goed as ze mar konnen. Ze beloofden him dat ze slim
veurzichtig wezen zollen. Schuddende mit et koppien keek
de knien de keboolters nao. Die gongen vol goeie moed
veerder. Ze wussen dat ze now op 't goeie pad weren en
bange weren ze niet. Dat lag niet in heur aord. Nao een dik
ure lopen weren ze de bos weer uut. Ze kwammen bi’j een
groot stok greide, daor fleurige veurjaorsbloemen tussen et
gros bluuiden. Hiel in de veerte konnen ze grote bonte
dieren zien die in ’t gros laggen of leupen te vreten.

.1k daenke dat we an et begin van de meenskewereld
staon,” zee UIf. , Neffens de beschrievings in de oolde
boeken moe’n die dieren koenen wezen. Die wo’'n deur de
meensken holen. Kammeraoden, et grote aeventuur
begint!”

Ze bleven een posien staon te kieken naor de koenen in
de veerte. Alle drieje dochten ze etzelde. Wat zol heur te
waachten staon in de wereld van de meensken? Wat veur
vremde dingen zollen ze beleven en te zien kriegen? Wat
zollen de meensken zeggen en doen bi)j et zien van drie
zokke kleine kerelties? Allemaole vraogen daor as ze alliend



een antwoord op kriegen konnen deur d’r op of te gaon.
,,Mi’j donkt we mossen eerst mar es naor die koenen toe
gaon en d’r een praotien mit maeken,” zee Olf. ,,Die kennen
de meensken en kun oons docht ik zo wel et ien en aander
vertellen.” Dat leek de aanderen ok wel goed toe. Mar et
was nog wel haost een half ure lopen eerdat ze bi’j et laand
weren daor de koenen in leupen. En doe kwammen ze eerst
ok nog veur een grote sloot te staon en mossen ze een aende
ommelopen om bi’j een dam te kommen. Br’j de hekke op
die dam lag een koe te weerkauwen en daor gongen ze
mitien mar op an. ,,Goeie middag Vrouw Koe,” zeden ze
alle drieje toegelieke. Verheerd keek de koe om heur henne,
Eerst zag ze niks. Mar doe wodde ze de drie kleine kerelties
geweer die vlak veur heur an de middel toe in ’t gros
stonnen. Ze sprong overaende en beulde: ,,Boe-hoe, wat
laoten jim mi’j schnkken. Wie bin jim? As ze echt
bestonnen, zo’k zeggen jim konnen wel keboolters wezen!”
Ulf, Alf en OIf begonnen te lachen. ,,We lieken niet alliend
mar op keboolters. We bin keboolters, krek zo goed as dat
jow een koe binnen,” zee Alf. ,,Hoe is et meugelik, echte
keboolters! Tk kan mien ogen en oren niet geleuven. Alle
koenen en meensken hebben altied zegd, dat keboolters
niet echt bestaon. En now staon ze hier zo mar inienend
veur mi’j. Dat moe’n de aandere koenen ok weten!” Ze
gooide de kop aachterover en begon zo hadde te beulen dat
de keboolters de hanen veur de oren hullen, Van alle
kaanten kwammen wel een tachtig koenen an draeven.
Hielendal overstaek begon Vrouw Koe te vertellen over
drie kleine mannegies. Zo mar inienend hadden ze veur
heur staon! Keboolters weren et, dat hadden ze zels zegd!”
,,Keboolters!” sneuf iene van de koenen. ,,Die bestaon
ommes niet!” ,,Ie zien spoeken!” beulde een ere. ,, Waor bin
ze dan now?’ vreug een dadde. Verslegen keek Vrouw
Koe om heur henne... De keboolters weren vot! Waor
weren ze zo gauw bleven?

Niet zo hiel veer vot. Doe de drie kammeraoden al die
grote dieren op heur an zien kommen hadden hadden 7~



een hennekommen zocht tussen de poten van Vrouw Koe.
Ze weren bange dat ze eers plattrapt wodden zollen. Mar
now reup Alf: ,,Hier bin we! As jim now allemaole rustig
staon blieven dan kommen we weer veur 't locht om een
praotien mit jim te maeken.” Nao nog wat henne en weer
getrappel en gedring stonnen ze in 't laeste toch stille. De
keboolters kwammen te veurschien en snoevende gongen
de koppen van de koenen die veuran stonnen naor de
grond. Mar now begonnen die aachteran stonnen weer te
dringen en beulden: ,,We kun hier niks zien!” Een grote,
zwaore oolde koe stapte naor veuren. Mit een geluud dat
diepe uut heur boek leek te kommen beulde ze: ,,Allemoale
staon blieven en stille wezen!” En dan tegen de keboolters:
.1k zal liggen gaon, jim kun mi’j dan op ’e rogge klimmen.
A’k dan weer staon gao kan iederiene jim zien.” Dat leek de
keboolters goed toe en even laeter stonnen ze op ’e briede
koerogge en keken over al die grote dieren henne. ,,Zo beste
koenen, daor bin we dan,” zee Ulf. ,,Jim kun now zels zien
dat we gien spoeken binnen, mar echte keboolters. We
kommen van hiel veer vot uut Keboolterlaand. We willen
naor de meensken toe om te zien hoe as die leven. En now
dochten wi’j dat jim oons wel wat over de meensken
vertellen konnen en zeker wel waor as we ze vienen
kunnen.”

Now, dat wollen de koenen wel, ze begonnen allegeer

oolde koe mit heur machtige stemme mos ze weer tot
bederen brengen. Doe zee ze tegen Vrouw Koe dat dieeerst
mar es vertellen mos wat ze wus. Zi'j hadde de keboolters et
eerst zien, dat heur kwam de ere toe, vun de oolde koe.
Daor was Vrouw Koe et hielendal mit iens. Ze kwam nog
wat dichter bi’j de oolde koe mit de keboolters op ’e rogge
en begon te vertellen. Over et leven van de meensken zels
wussen zi'j as koenen niet zo vule. De meensken zorgden
dat ze altied genoeg te eten kregen. En daor gavven zi’j dan
heur melk veur weeromme. Wat as daor mit daon wodde
wus ze niet. Twie keer daegs kwammen ze an de
melkmesiene. De melk kwam in een grote tank, mar
veerder wus ze et niet.

,,Jk hebbe wel es heurd dat die melk aenlik veur oonze
kalfies is. Mar et moet al hiel lange leden wezen dat dat zo
was. Want d’r is gien iene koe meer die dat nog wet. Mar ik
hebbe wel es zien dat et vool bi’j de mere dronk en een laom
bi’j et schaop. 1k daenke dus wel dat een kalf bi’j de koe
heurt te drinken... Mar ja, wi'j weten al niet beter of et heurt
zo, dat oonze kalfies daolik bi’j oons weghaeld wodden.”

Ze schudde mit de kop en uut de hiele koppel koenen
steeg een diepe zocht op. Mar ze weren best tevreden, zee
ze. In de zoemer buten in ’t laand en bi’j de winter op ’e stal.

Een mederne stal, daor ze niet meer vaastebunnen stonnen,

mekeer niet stoten te kunnen. Mar ze konnen vri’j deur de
hiele stal ommelopen. Nee, et levend as koe was nog niet zo
min. En as de keboolters naor de meensken toe wollen, dan
mossen ze eerst dit stok laand mar deur lopen. Dan deur et
kalverkaampien en dan kwammen ze vanzels op ’e plaetse.
Daor stonnen de stallen en schuren en daor woonden de
meensken ok. ,,Mar jim kun ok waachten totdat de boer
oons ophaelt om te melken. Dat duurt niet zo lange meer.
Dan kun jim mooi mit oons mitlopen,” zee de oolde koe.
Mar dat leek de keboolters niet zo goed toe. Drie van zokke
kleine mannegies tussen zoe’n koppel van die grote dieren.
Dat vunnen ze wel wat geveerlik. ,,Daor hebben jim wel
geliek an,” zee Vrouw Koe. ,,Pattie van oons kun wel es wat
lompend wezen. Ze konnen jim wel plattrappen. Gaon jim
mar veuruut, misschien kommen jim de boer wel integen.”

De oolde koe gong weer liggen en Ulf, Alf en OIf leuten
heur van de briede rogge glieden. Ze aaiden heuren Vrouw
Koe nog even over de snute om heur te bedaanken en
gongen weer op pad. Doe ze halverwegens et kalver-
kaampien weren, zee Olf inienend: , Kiek daor es. Ik
geleuve vaaste en zeker dat daor een meenske ankomt!
Kiek mar, et is sprekend een keboolter, mar dan vule
groter!” ,, Kom mit, in dat groppien,” zee UIf. ,,Hi’j hoeft
oons niet daolik te zien. Et zal de boer wel wezen om de
koenen op te haelen.” Ni’jsgierig keken ze van heur
schoelplak uut naor de man, die vlak bi’j heur daele stapte.
,,Dat is dus een meenske,” zee UIf. ,,Ik bin slim beni’jd om
naoder mit him in de kunde te kommen. Mar lao’'we now
mar deurlopen naor de plaetse, daor bin vaaste nog wel
meer meensken.” Een posien laeter kwammen ze bi’j de
hekke van et kaampien. Daor laggen een peer kalver te
soezen. Ze hadden gien arge in de drie kerelties die onder de
hekke deur et hiem opgongen.

In de oolde boeken hadden ze wel lezen dat de huzen en
de schuren die de meensken bouwden slim groot en hoge
weren. Mar hoe groot en hoe hoge as ze in warkelikhied



,Hadden jim docht dat d’r zokke grote gebouwen
bestonnen?’ vreug OIlf. De beide aanderen schudden et
heufd. Nee, ze weren d’r krek as Olf een betien verbiesterd
van. ,,Zuwwe d’r es henne lopen?” zee Ulf. ,,Dan kuwwe et
wat beter bekieken.” Dat leek de eren wel goed toe. Aachter
mekeer an gongen ze naor een deure toe, die eupen ston. Ulf
die veuran leup, loerde veurzichtig om de hoeke. , Ik
daenke dat dit de stal veur de koenen is,” zee hi’j tegen de
eren, die ni’jsgierig kotter bi’j kwammen. ,,Gien meenske of
dier te zien,” zee Alf. Mar hi’j hadde et nog niet zegd, of ze
heurden aachter heur een gegrom. Ok vuulden ze een hiete
aosem over heur henne gaon. Alle drieje toegelieke dri’jden
ze heur omme en stonnen oge in oge mit een roeg, bruun
dier, dat gromde: ,,Wat moet dit hier, wie bin jim, wat
willen jim!”

,,Een hond,” docht Ulf. ,,Dat is een hond.” En hadde op
zee hi’j: ,,Goeie middag, Meneer Hond, want dat bin jow
daenk’?” Verheerd keek de hond him an. ,,Ja, ik bin een
hond en ik hiete van Nelis. Mar wie bin jim? Jim lleken op

mit oons dieren praoten!” , Nee, meensken kun niet mit
dieren praoten. Mar heb ie wel es van keboolters heurd,
Nelis? Die kun wel mit dieren praoten,” ze¢ Alf.
Keboolters! Ja, daor hadde Nelis wel es van heurd. De
kiender hadden et d’r wel es over dat ze van keboolters lezen
hadden in een boek. Mar heur mem zee altied dat
keboolters niet echt bestonnen. En now, zo mar inienend
die drie kleine mannegies. Nelis wus niet wat hi’j d’r van
daenken mos. Hi’j leup om de drne kerelties henne en
besnuffelde ze van alle kaanten. Doe begon hi’j mit de stat
te wiemelen en hadde te blaffen. Krek al hadde hi’j een
protte wille. , Waf, waf! Mar dan bin jim keboolters! Wat
zullen de boer en de vrouw en de kiender reer opkieken!
Woef, woef, woef!! Wie hadde dat daenken kund, dat wi’j
hier keboolters op ’e plaetse kriegen zollen!!!” Nelis dee zo
mal, dat de keboolters slop van lachen weren. Ze hadden
zoe’n wille dat ze d’r gien iene van allemaole arge in hadden,
dat een joongien en een maegien van een jaor of zeuven op
al dat levend ofkwammen. ,,Nelis, Nelis, wat 1s d’r?!” De
keboolters schrokken. Ze zaggen dat de hond naor de
kiender toe draefde en perbeerde om ze an ’t verstaand te
brengen dat ze mitkommen mossen.

,,Et liekt mi’j toe dat die kiender niet goed begriepen wat
de hond wil. Wi’j moe’n mar naor heur toe gaon,” zee Olf en
mit leup hi’j op et maegien toe. ,,Dag meenskekiend!” Et
maegien keek om heur henne en kreeg OIf in de gaten. Ulf
en Alf kwammen d’r ok bi’j. ,,Piet, Piet, moej’ es kieken,”
raosde et maegien. Et joongien kwam dichterbi’j en keek
mit grote ogen naor de drie kleine mannegies. ,,Et bin krek
keboolters, vien ie ok niet Rennie?” ,,Ja, mar Mem zegt dat
die niet echt bestaon,” zee Rennie.

De beide kiender weren slim ni’jsgierig mar toch ok wel
een betien benauwd. Rennie pakte heur breurtien bi’j de
haand en zee: ,,Ik wol dat Heit of Mem hier weren of Fokke
of Geeske.” Nelis hadde zeker in de gaten dat ze wat bange
weren en gong dichte bi’j heur staon. Et was krek as wol hi’j

niks heur. En eers bin ik d’r ok nog om op jim te passen.”
De keboolters begrepen ok dat de kiender een betien
benauwd weren en Ulf zee: ,, Blief mar mooi bi’j Nelis staon.
We zullen niet kotter b1’} kommen, want we willen jim niks
doen. Mar wi’j bin wel keboolters heur. We bestaon echt
wel! Daor is jim mem mis mit. We hebben jim heit al zien,
doe die om de koenen gong.” Doe ze Ulf zo praoten
heurden, wodden de kiender wat driester. Rennie gong op
’e huken zitten, zo kon ze de kleine kerelties beter zien.
Veurzichtig stak ze een haand uut en streek Ulf, die et
dichtste bi’j ston, over de baord. ,, Ik daenke dat et toch wel
echte keboolters binnen, Piet. Moej’ es vulen zo zaachte as
zien baord is.” Een betien schruten nog streek Piet Alf over
de baord en pakte veurzichtig et haantien beet, dat Olf naor
him vutstak. ,,Wat een klein haantien! Mar waor kommen
jim aenlik weg? Iederiene zegt dat jim niet echt bestaon. En
now bin jim hier zomar inienend! OIf lachte. ,,Uut
Keboolterlaand, Piet. We bin hier kommen om te zien hoe
as de meensken leven. Mit de koenen en mit Nelis hebben
we al praot. Dommiet hopen we ok mit jim mem en heit in
de kunde te kommen. Mar jim hadden et ok over Fokke en
Geeske. Wie bin dat?!” ,,Dat bin oonze grote breur en
zuster. Die gaon in Bovervene naor schoele. Ze zullen
aanstoons wel gauw thuus kommen,” vertelde Piet. ,,Daor
komt Heit an mit de koenen! Kom mit, hier bi’j de staldeure
weg!” Rennie pakte Ulf en Alf op en zee tegen Piet dat hi’j
Olf mitnemen mos. De keboolters schrokken wel een
betien, doe ze zo inienend oppakt wodden. Mar doe ze even
laeter weer in ’t gros daele zet wodden, mossen ze d’r omme
lachen. ,,Je weten wel van anpakken, Rennie,” zee OIf.
,,Now bi’j" daenk’ ok niet bange meer veur oons.” Rennie
begon ok te lachen en zee dat ze et wel mooi vun dat de
keboolters d’r weren. Mit mekeer zatten ze in ’t gros. De
kiender vertelden van alles. Dat ze een twieling weren en
beide in de twiede klasse zatten. Ze wollen graeg naor
schoele. Mar as et zok mooi weer was as vandaege dan
wollen ze aenlik vile liever hnten snenlen ac in cchaele



zitten. En sommegies maeken vunnen ze soms slim
muuilik. Piet docht dat de keboolters heur daor wel mit
helpen konnen. Want die hulpen de meensken vroeger
ommes ok altied. Ze mossen mar bi’j heur wonen blieven.
Heit en Mem zollen dat wisse wel goed vienen. De
keboolters zeden dat ze wel een dag of wat bi’j heur blieven
wollen. Mar dan mossen ze weer veerder. Want ze wollen
ok weten hoe de meensken in de dérpen en de steden
leefden.

,,Hoj! Wat doen jim daor?” De keboolters schrokken! Ze
keken aachteromme en zaggen een groot maegien op et
tegelpattien staon. Ze hadde een vremdsoortig ding van
allemaole stangen en buizen op twie vielen an de haand.
Mar Piet en Rennie schrokken hielemaole niet. Die
begonnen allebeide toegelieke te praoten. ,,Moej’ es kieken
Geeske, echte keboolters!” ,,Zet je fiets mar gauw daele en
kiek es wat we hier hebben! We hebben keboolters
vunnen!” Geeske zette de fiets tegen de mure en gong ok in
’t gros zitten. Verheerd keek ze naor de drie kleine
mannegies. ,,Waor kommen die weg? Wat bin dat veur
kerelties?” ,,Keboolters!! Dat kuj’ toch wel zien!” reupen
Rennie en Piet toegelieke. ,,Keboolters??? Mar dat kan
toch niet. Die bestaon ommes alliend mar in de
verhaelties!” ,,Dat mienen de meensken allemaole, Geeske.
Mar daor bin ze mis mit. W1’) bin echte levende keboolters.
Krek zo echt as dat ie een meenske binnen,” zee Ulf.

Beteuterd zat Geeske naor de drie kleine mannegies te
kieken. Ze wus niet wat ze d’r van daenken mos. Een jonge,
een peer jaor jonger as Geeske, kwam et pattien opfietsen.
Naost et groepien in 't grés zette hi’j de bienen op ’e grond.
,, Wat zitten jim daor nuver mit mekeer. Wat hebben jim
daor?” ,,Keboolters,” zeden Piet en Rennie weer. En
Geeske zee: ,, Ik wete aenlik niet wa’k d’r van daenken moet.
Ik kan et haost niet geleuven. Mar kiek zels mar. Daor
zitten ze. Iene het tegen mi’j praot en zels zegd dat ze echte
keboolters binnen!” Fokke leut zien fiets zomar op et

drie mannegies op, om ze goed te bekieken. Die leuten him
mooi betiemen. En doe ze weer op ’e grond stonnen, zee
Alf: ,,Daor kiek ie ok vremd van op niet? Now dat kun wi’j
wel begriepen heur. Want wi’j as keboolters kommen nooit
meer onder de meensken. Daoromme geleuven ze ok niet
meer dat we bestaon. Mar jim zien now dat we wél bestaon.
En we willen graeg goeie kammeraoden mit jim wodden,
krek as mit Piet en Rennie.” Fokke en Geeske keken
mekeer an. Aenlik konnen ze et nog niet geleuven. Mit
heurden ze heur mem roepen: ,,Kiender kommen jim in
huus!” ,,.Ja Mem,” zee Geeske. ,,Mar willen jow eerst hier
even kommen?” Bent’jd wat d’r wezen moch kwam Mem
anlopen. Nelis hadde de hieltied bi’j de keboolters en de
kiender in ’t gros legen. Now kwam ht’j overaende om te
kieken hoe as et oflopen zol.

,,Moej’ es kicken Mem, wat Rennie en Piet hier hebben,”
zee Geeske. Verheerd keek de boerinne op de kleine
mannegies daele. Ze gong op ’e kni’jen liggen om ze beter
zien te kunnen. ,,Et kan netuurlik niet, mar ie zollen zeggen,
et konnen wel keboolters wezen. Mar die bestaon ommes
niet!” ,, Toch wel!” zee UIf, die naor veuren stapte. Hi’) nam
de musse of, maekte een buging en zee: ,,Jow hebben et
goed zien. Wi’j bin keboolters. Mien naeme is Ulf en dat bin
mien kammeraoden Alf en OIf. We kommen uut
Keboolterlaand en bin hier om te kieken hoe as de
meensken leven. As et kan wollen we wel graeg hier een
peer daegen op ’e boerkeri’je blieven.” Nogaltied een betien
verstuverd bekeek de boerinne de drie mannegies nog es.
Doe begon ze te lachen en zee: ,,Dat kan. Veur drie zokke
aorige kerelties is d’r altied nog wel plak en eten.” ,, Woef,
woef!” zee Nelis en slikte de vrouw van poere bliedschop
over de hanen. ,,Hoera! Ze meugen blieven!” raosden Piet
en Rennie. Geeske lachte en zee: ,,Wat fi’jn dat d’r toch
keboolters binnen. Doe ik nog zo klein was as Piet en
Rennie wodde ik altied kwaod as de grote meensken zeden

dat keboolters niet bestonnen.” Fokke pakte de fiets op en
leun d’r mit naor de schure Hi’i 7ee nike mar dacht hi%






himzels: ,,Et zal mi’j beni’jen wat Heit hier van zegt. Want
dit konnen wel es hiel aandere Kkerelties wezen as
keboolters!”

,,En now allemaole mit in huus,” zee de boerinne. Even
laeter stonnen Ulf, Alf en OIf in de keuken. Ze keken heur
de ogen uut. Wat was et allemaole groot en hoge! En allege-
re dingen die ze nog nooit eerder zien hadden. Dingen waor
as ok niks over ston in de oolde boeken in Keboolterlaand.
Piet was op een stoel klommen en dri’jde an een knoppe van
een soort van deuze, die boven op een kassien ston.
Inienend klonk d’r meziek deur de keuken! ,,Meziek! Waor
komt dat weg?’ zeden Ulf en Olf toegelieke. ,,Uut de radio
netuurlik,” zee Rennie. ,,Of hebben jim gien radio in
Keboolterlaand?’ Alf schudde van nee. Hi’j was krek as
OIf spraokeloos. Mar Ulf vreug: ,,Radio? Is dat dat ding
mit knoppen daor Piet an zit te dri’jen? En komt daor
meziek uut? Ulf wol weten hoe as dat kon, mar dat wus
Rennie ok niet, krek lieke min as Piet. Die zat mar an de
knoppen te drijen, zo dat d’r iederkeer weer aandere
meziek of praoteri’je uutkwam. ,,Piet gao es mit die stoel
veur de ieskaaste weg. Ik moet d’r bi’j,” zee zien mem. Ze
zette Piet mit stoel en al an de kaant. Doe dee ze de deure
van de ieskaaste eupen. OIf, die d’r vlak bi’j ston, vuulde een
stroom koolde locht over him henne gaon. ,,Komt die
koolde uut de kaaste? Hoe kan dat? En waor is dat veur?”
De boerinne vertelde dat ze alderhaande eteri’je in die
kaaste beweerde. Deur de koolde bleef et langer goed. Mar
de ieskaaste was alliend mar om et spul veur daegeliks
gebruuk goed te holen. Vleis en gruunten en zo dat langer
beweerd blieven mos, dat gong in de vrieskiste. De
keboolters konnen heur ogen en oren niet geleuven.
Ieskaasten, vrieskisten, radio! Et was krek of weren ze in
een wonderlaand terechte kommen! En wat zol heur nog
meer te waachten staon? ,,Mar now moe’k eerst maeken
da’k koffie en brood klaor kriege en waarm eten veur Gees-
ke en Fokke,” zee de boerinne. ,,Ik zal wel koffie zetten en

huus en begon mitien an de radio te dri’jen en zette’'m op et
alderhadste. Doe gong hi’j naor boven en zette op zien
kaemertien een plaete op, ok op ’t alderhadste. Et was een
levend as een oordiel. De keboolters keken mekeer
verbiesterd an en hullen de hanen veur de oren. De
boerinne zette de radio of en zee: ,,Jim moe’n mar daenken,
dat is de jonkhied. Hoe meer levend hoe mooier.” Geeske
hadde koffie zet en ston mit et taofellacken in de hanen
naor de keboolters te kieken.

,,Mem, hoe moet dat mit oonze gaasten? Ze kun niet mit
oons bi’j de taofel zitten. Daor bin ze vusen te klein veur. En
oonze bodden en koppies bin veur heur vusen te groot.”
Mem nikte. Ja, hoe mossen ze dat now hebben? Mar
Rennie wus raod. ,,Mien poppeserviesien en de
poppestoelties!” ,,Ja, dat kan mooi,” zee Mem. ,,En dan et
kleine bloemetaofeltien uut de kaemer d’r bi’j. Hael ie dat
even op Geeske? Zet die plaante mar zolange op ’e grond.”
Zo zegd, zo daon. Piet en Rennie haelden de stoelties en et
serviesien en Geeske et taofeltien, daor ze een schone
theedoek over legde. Zo kregen de keboolters heur eigen
eethoekien.

Doe de boer een schoffien laeter in huus kwam stonnen
de grote en de kleine taofel klaor. Een betien ongeleuvig
keek hi’) naor de drie kleine mannegies die al om et
taofeltien zatten. Doe ze him zaggen gongen ze staon en
maekten een buging, krek zo as Ulf veur de boerinne daon
had. ,,Zo, bin jim die kerelties daor Fokke et over hadde.
Keboolters zeggen jim hen?” ,,Ja, we bin keboolters. Dit
hier is Alf en dat is Olf en ik bin Ulf. We stellen et slim op
pries dat we deur de boerinne en de kiender hier zo goed
ontvongen binnen. En we hopen dat jow dr ok gien
bezwaor tegen hebben dat we hier een peer daegen blieven.”
De boer bromde wat van: ,,Ei nee je,” en zee d’r aachteran:
,.We gaon now eerst mar eten.” Fokke kwam ok naor
onderen en even laeter zatten ze allemaole lekker te eten.
Veur de keboolters was dit soorte eten, zo as brood mit

smaeken. En ok een bakkien koffie vul d'r wel lekker in,
vunnen ze. Nao et eten mossen Geeske en Rennie ofwasken
en heur mem bargde et schone goed op. ,,Hoeven i¢ en
Fokke niet te helpen?” vreug Olf an Piet. ,,Morgenaovend
moe’n wi’j helpen, dat doen we omstebeurten.” De boer
gong d’r weer uut. Hr’j wol de trekker nog even naokieken.
ere daegs mos d’r mi'jJd wodden. Fokke gong nog vot, even
naor een kammeraod. ,,Zuwwe ok nog even buten gaon?’
vreug Piet an de keboolters. Dat wollen ze nog wel even.
Mit Piet gongen ze naor een schure, daor as de boer mit de
trekker doende was. Mit ontzag keken ze naor de machtige
mesiene. Aachter mekeer leupen ze d’r om henne en
vuulden an de briede banen. ,,Is dat now een trekker? Kuj’
daor grés mit mi’jen? Mar hoe gaot dat dan komt d’r een
peerd veur? In de oolde boeken hewwe lezen dat peerden
alderhaande dingen veur de meensken trekken.” |, Toe now,
doe niet zo onneuzel. Jim kun mi’j niet wiesmaeken dat jim
niet weten wat een trekker i1s!” Ulf schudde et heufd, wat
wol die man toch! ,,Wi'j maeken jow niks wies, mar al
zokke dingen hewwe in Keboolterlaand niet. We bin naor

weten wi'j niks of.” De boer trok de schoolders op en zee
niks meer. De keboolters gongen mar weer butendeure en
vreugen heur of waoromme de boer heur niet geleuven wol.

Piet zee dat hi’j de knienen nog voeren mos. Hi’j vreug de
keboolters of ze him helpen wollen om grés en
knieneblaeden te plokken. Doe ze genoeg hadden gongen
ze mit Piet naor een hokke mit tralies d’r veur, dat tegen de
schure ston. Piet maekte een loekien eupen en haelde twie
witte knienegies uut et hokke. Hi’j zette ze bi’j de keboolters
op ’e grond en vreug: ,,Vienen jim ze niet mooi?” Ja, de
keboolters vunnen ze hiel mooi. Witte knienen! Al weer wat
biezunders. Die hadden ze in Keboolterlaand nog nooit
zien. Alliend begrepen ze niet waoromme as die dierties in
een hokke zitten mossen. In Keboolterlaand huppelden de
knienen altied vri’j deur de bos. Mar Piet zee dat et mos
omdat iene van de katten ze misschien eers pakken zol. ,,Ja,
dan is ’t toch mar beter dat ze in een hokke zitten,” zee Alf.
OIf zat mit de knienen op ’e grond te praoten. ,,Zo, z0,” zee
hi’j, wiels hi’j overaende kwam. ,,Daor zullen we es even
over praoten!” En dan, in de meensketael: ,,Piet, daor heur
ik wat dat niet zo mooi is. Dit bin jow knienen en ie moe’n
veur heur zorgen. Mar now vertellen ze mi’j daj” wel es
vergeten om ze te voeren. En mit et hokke schone maeken
neem ie et ok niet zo krek! Dat hadde ik niet van jow
docht!” Piet kreeg een kleur en sleug de ogen daele. Et was
waor dat hi’j zien knienen wel es vergat. As Heit of Mem et
ontdekte, dan was ’t niet zo best. Vleden weke hadde Mem
him een keer zonder eten op bedde stuurd, omdat hi’j weer
es vergeten hadde om de knienen te voeren. Hi’j mos et mar
es ondervienen hoe as et was om gien eten te kriegen, hadde
Mem zegd. Hi’j schaemde him zo dat hi’j niet wus wat hi’j
zeggen mos. Hi’j pakte de knienen op, zette ze weer in 't
hokke en stopte et gros en de knieneblaeden tussen de
tralies. Doe zee hi’j zachies: ,,Ik belove dat et nooit weer
gebeuren zal. Dat he’k Mem ok beloofd.” ,,Daor reken ik
dan op Piet,” zee OIf. ,,Til mij dan now mar even op, dan
7a’k et de knienen vertellen ” Nelic kwam d’r ak hi’i an vreno



wat d’r te doen was, dat Piet zo bedrokt keek. Ulf vertelde
him wat d’r gebeurd was en doe zee Nelis: ,,Ik zal him wel
helpen ontholen. As ik daenke dat hi’j et verget, neem ik
him wel speulendeweg hier mit henne. En eers gao’k hier
staon te blaffen.” De keboolters vunnen dat een goed idee
en begrepen dat Nelis een slim verstaandige hond was. Ze
weren bliede dat hi’} Piet zo helpen wol. Daor kwam
Rennie an en vreug as ze in huus kwammen. D’r zol zo
mitien een mooi stok op ’e tillevisie kommen.

Tillevisie! Wat zol dat now weer wezen. Slim beni’jd
gongen de keboolters mit de kiender in huus. Ze gongen
niet weer in de keuken, mar kwammen in een grote kaemer.
Tjonge, jonge, wat was et daor mooi! Een zaacht klied op’e
vloer en grote stoelen daor plak op was veur wel zes
keboolters. En een baank zo groot dat d’r wel twintig van
die mannegies op slaopen konnen. In een hoek van de
kaemer ston Geeske bi’j een bak mit glas an de veurkaant.
Die bak ston op een leeg taofeltien. Krek as bi’j de radio
zatten d’r ok alderhaande knoppen an. Geeske drokte op
iene van die knoppen en dri’jde an een ere. Et glas wodde
lochtig en d’r kwam gepraot uut. Op et glas kwammen
beelden van meensken die beweugen, praotten en lachten.
De keboolters wussen niet wat ze d’r van daenken mossen.

,,Is dat tillevisie? Bin dat echte meensken die we daor
zien? En waor bin die?’ |, Ja, dat bin echte meensken,” zee
Geeske. ,,Die bin in de studio in Bussum.” ,,Bussum, dat is
een plak hier een hiel aende of,” zee Ulf. ,,Mar wat is een
studio en hoe kan et dat wi’j die meensken hier zien
kunnen?” De boer die in iene van de grote stoelen zat, lachte
weer zo vremd. ,,Dat zollen jim niet weten hoe dat kan... Ik
daenke dat jim van dat soorte dingen meer of weten as wi’j
gewone meensken.” Ulf, Alf en OIf keken him verwonderd
an. Wat bedoelde hi’j toch mit die vremde gezegden! De
boerinne kwam ok in de kaemer. Ze zee dat de keboolters
mar mit de kiender op ’e baank zitten gaon mossen. An de
iene kaant Geeske en an de ere kaant Piet en Rennie. Ze
zatten as preensen in de 7aachte knceene 7a tninnan Aa



tillevisie hiel mooi, mar toch weren ze niet hielendal gerust.
Want ze vuulden dat de boer heur hieltied in de gaten hul.
En dan die nuvere gezegden...

Mar de boerinne en de kiender weren hiel aorig.
Misschien bedoelde de boer d’r hielendal niks mit. Ze
mossen mar ofwaachten. Laeter, doe de kiender en de grote
meensken allegere op bedde weren, praotten ze d’r mit heur
drienend nog even over. Ze praotten of om mar krek te
doen of hadden ze d’r gien arge in. Ze laggen naost mekeer
op ’e baank. De boerinne hadde een deken ophaeld en zegd
dat ze daor mar slaopen mossen. Now, dat konnen ze wel.
Ze weren mu van alles wat ze die dag beleefd en zien
hadden.

Zoas altied weren ze ere morgens al vroeg wakker. Ze
leuten heur van de baank glieden en gongen naor de
keuken, Daor was de boerinne al doende mit de
broodtaofel. Ze zeden heur goeiemorgen en Ulf vreug:
., Waor kun we oons even wasken? In Keboolterlaand
hadden we een hiele grote poele. Daor gongen alle
keboolters morgens mitrnekeer henne om een bad te
nemen. De laeste peer daegen hewwe dat niet kund, dat we
willen oons now graeg wat opfrissen.” ,,Dat kan heur, kom
mar mit naor de badkaemer.” Mit grote ogen keken de
keboolters om heur henne. Was dat now een badkaemer?
Mooie grune tegelties, een bad en een wastaofel in dezelde
kleur en glimmende kraenen! ,, Wat mooi!” zee OIf. ,,Mar
waor moe’n we oons now wasken, waor is et waeter?” ,,Dat
komt uut de kraene. Kiek mar, dat lopt zo in de badkupe.
Mar dat kan zo niet. Et is vusen te hoge veur jim om d’r in
en uut te kommen.” Even ston ze te prakkeseren. Dan leup
ze gauw naor aachteren en kwam even laeter weeromme
mit drie plasticken schaolen. ,,Hoe willen jim et hebben.
Waarm, koold of lauw waeter?” Alle drieje zeden ze van
koold. Dat weren ze zo wend. Even laeter stonnen d’r drie
schaolen mit waeter op ’e grond. Over de raand van de
badkupe hongen drie gaastedoekies en op een paantien lag

PRURUSIEIVI P 7 warersmmane handAdavan il aal mmaalran As?L



de broodtaofel klaor kriege. Mien man zal zo wel in huus
kommen. Ik laot de deure wat anstaon. As jim klaor
binnen, kommen jim mar in de keuken.” Doe ze een half
uurtien laeter in de keuken kwammen zat de boer al bi’j de
taofel. Ze zeden vrundelik goeiemorgen. ,,Ok goeie-
morgen,” en mitien d’r aachteran: ,,Jim bin d’r ok op’e tied
bi’j. En ok al in ’t bad west, heurde ik van de vrouw. Jim bin
toch niet van plan om vandaege al weer vot te gaon?”

De keboolters keken mekeer an. Wat was die man now
vrundelik! Ze hadden heur gister zeker mar verbeeld dat hi’)
wat vremde dingen zee. En Ulf zee: ,,As ’t kan wollen we
hier nog wel een peer daegen blieven. We willen graeg nog
wat meer over 't leven op ’e boerkert’je te weten kommen.”
,,Netuurlik kan dat,” zee de boerinne. En de boer zee dat hi’j
docht hadde dat ze in elk geval mar tot maendag blieven
mossen. Ze konnen alles dan op heur gemak bekieken. Dat
wollen de keboolters wel graeg. Mar doe ze nao ’t
broodeten mit heur drienend buten weren, zee Alf:
,,Begriepen jim now, hoe as die man zo as een blad an de
boom ommekeerd is?” Nee, dat begrepen de eren ok niet en
UIf zee: ,,Ogen en oren eupen holen en veerder mar gewoon
doen.”

Mar wat veur een levend was dat now? De trekker kwam
de cchnre nntrieden Fakke zat Ar an an renn: Tl aan



henne te mi’jen. Willen jim mit?” Dat hoefde hi’j gien twie
keer te vraogen. Ze nikten en reupen zo hadde as ze konnen
van: ,, Ja!!” Fokke stopte, kwam d’r of en zette ze alle drieje
op ’e grote mesiene. Hi’j fluitte Nelis en die sprong d’r ok op.
Fokke gong aachter ’t stuur zitten. Ze rattelden et hiem of,
de straotweg over en dan een stok laand in. Daor leut
Fokke de mi'jbalke zakken en doe et laand in de ronte. Doe
ze een keer rond west weren, stopte Fokke en zette de
motor of. ,,Now, wat zeggen jim d’r van, dat gaot mooi
niet?” ,,Ik bin d’r dwiel van,” zee Ulf. ,,En ikke misselik,” zee
OIf. Alf zee dat hi’j et wel mooi vun. Mar now wol hi’j ok
wel es zien hoe as et mi’jen in zien wark gong. Want daor
konnen ze boven op ’e trekker niet vule van zien. Fokke
zette ze weer op ‘e grond en zee tegen Nelis dat hi’j d’r ok of
mos. ,,As jim et bekeken hebben gaon jim mar mit Nelis
naor huus.” Fokke ree weer vot. Mit andacht keken ze hoe
as et gros aachter de trekker daele vul. ,,Et is toch
butengewoon,” zee OIf. ,,A’k et zels niet zien hadde, zo’k et
niet geleuven kunnen.” Ze bleven nogeen schoffien staon te
kieken, tot de trekker veur de twiede keer langes reden was.
Nelis zee dat hi’j now wel weer naor huus wol. Dat wollen
de keboolters ok wel en mit mekeer leupen ze naor de
straotweg. Alf leup veurop en zol zo de straote opgaon.
Mar op 't zelde ogenblik vuulde hi’j de kaecken van Nelis om
zien schoolder, die hem in de baarm zette. ,,Uutkieken!” zee
de hond. Zachies brommende vleug heur een groot,
glimmend rood ding veurbi’j. Alf zat verbiesterd in ’t gros
en wreef de schoolder. Ulf en OIf keken al krek zo verheerd
en vreugen wat dat now weer was. Mar nog veur dat Nelis
wat zeggen kon, vleug d’r al weer zoe’n ding veurbi’]. Disse
keer was et gries. ,,Auto’s,” zee Nelis. ,,Dat bin auto’s, d’r
kommen hier niet zo vule langs. Mar ie moe’n toch altied
goed uutkieken veurdaj’ de weg overgaon.” ,,Niet zovule,
zeg ie Nelis? Ik geleuve da’k al weer iene heure,” zee Ulf. En
ja heur, now kwam d’r iene van de ere kaant! Nelis schudde
zien kop. ,,Dan zullen jim nog wel eers opkieken as jimin’t

Daor vligt je de iene auto nao deere veurbi’j. Daor durve ik
niet over te stikken. Mar now eerst naor de linkerkaant
kieken en dan naor de rechter. As d’r niks ankomt, dan d’r
over!” De keboolters deden zo as Nelis zegd hadde. Veilig
kwammen ze mit mekeer an de ere kaant en gongen op
huus an.

Doe ze op 't hiem weren, nam Nelis heur mit naor de ere
kaant van ’t huus. En wat ston daor? Een auto! Een auto

daor Geeske mit an 't wasken was. ,,Hebben jim ok een
anta?’ vrenio AIf Wat 78’k danr oraeoc ecin rieden willen 1



Geeske zee dat Mem doukies mit de auto vot mos om
bosschoppen te doen. Ze zol Mem vraogen as de keboolters
dan mit mochten. Now, dat leek de drie kammeraoden
mooi toe. Ze leupen om de auto henne om die van alle
kaanten te bekicken. Wat toch een mooie waegen, vunnen
ze. En dat die zomar rieden kon zonder peerd. Et was toch
een meraokel!

Piet en Rennie kwammen d’r ok bi’j en tilden de kleine
mannegies in de auto. Dan konnen ze die vanbinnen ok
bekieken. Geeske hadde de auto schone en zee: ,,Gao now
mar mit in huus, Mem zal de koffie wel bruun hebben.”
Onder ’t koffiedrinken zee Geeske dat de keboolters graeg
es autorieden wollen. Mochten ze dan dommiet mit Mem,
as ze om bosschoppen gong? De boer wol wat zeggen, mar
zien vrouw was him veur en zee dat et wel moch. ,,Meugen
wi'j dan ok mit Mem?” vreug Rennie. Dat moch ok. ,,Gao
mar in de auto zitten, ik komme z0,” zee de boerinne.

Mar doe de keboolters en de kiender de deure uut weren
zee de boer: ,,Daenke d’r omme dat die mannegies niet uut
de auto kommen en dat gien iene ze te zien krigt.”
.. Waoromme niet, Heit?” vreug Geeske. ,,Omda’k d’r wel
haost zeker van bin dat et gien keboolters binnen. Nee, hier
zit vaaste hiel wat eers aachter. Daoromme wi'k ze hier
holen tot maendag. We kun intied misschien wat meer over
heur an de weet kommen. En a’k et niet vertrouw,
waorschouw ik de burgemeester.” ,,Ie bin niet wies,” zee de
vrouw. ,,As’t gien keboolters binnen, wat zollen et dan wel
wezen?” ,,Ie hebben toch ok wel es van vliegende schottels
en bewoonders van ere planeten heurd, niet?” De boerinne
begon te lachen. Ze zee dat hi’j en Fokke daor genoeg over
oftweernd hadden, sund Fokke mit een boek over dat
soorte van dingen thuus kommen was. De boer wodde lelk.
Daor hoefde ze niet omme te lachen! Et konnen krek zo
goed Marsmannegies as keboolters wezen! En hi’j was niet
van plan om die zo mar gaon te laoten. Daor mossen ze mar

niks meer. Ze gong de deure uut en even lacter ree ze mitde
kiender en de keboolters vot.

Mar ze zee wel dat ze in 't dorp allemaole in de auto
blieven mossen. En tegen de kiender zee ze d’r nog bi’j dat ze
mit gien iene over heur uutvanhuzers praoten mochten.

Geeske hadde ok heurd wat heur heit zegd hadde. Ze was
d’r niet gerust over. ,,Jk moet wat bedaenken dat ze hier
wegkommen. Vandemiddag nao ’t korfballen gao’k even
naor Beppe. Die wet vacks wel raod,” zee ze bi’j heurzels.

Intied geneuten Ulf, Alf en Olf van et autorittien. Ze
zatten boven op ’e leuning van de aachterbaank en konnen
zo mooi alle kaanten op kieken. Doe ze de ruilverkaveling
uutreden en de weg naor et dorp opdri’jden, kwam heur
weer in ’t zin wat as Nelis zegd hadde. Van weerskaanten
kwammen heur auto’s veurbij en integen. Grunen,
zwatten, gelen, blauwen, rooien, nuum mar op! En daor
tussen deur ok nog brommers en inkelde fietsen. Ze weren
d'’r stille van en in ’t d6rp keken ze heur ogen uut. Mooie
grote huzen mit tunen d’r omme henne, Dan een straote mit
alle huzen vlak naost mekeer. Ze reden deur totdat ze op
een groot plein kwammen, daor al een hiele protte auto’s
stonnen. De vrouw zette de auto d’r ok bi’j en zee: ,,Now
gao ik naor de winkels om bosschoppen te doen. Jim moe’n
zolange hier mooi in de auto zitten blieven.” ,,Mar
waoromme moe’n we aenlik in de auto blieven, we kun toch
wel mit Dan kun de kehanltere de unnlale Al 71ian »? 700



Piet. ,,Ja, dan kuwwe heur ok zien laoten waor as we naor
schoele gaon. Misschien treffen we juffer dan wel. Dan kan
die de keboolters ok zien,” zee Rennie. Mar heur mem
schudde et heufd. Ze zee dat Heit liever hadde dat ze in de
auto bleven en dat gien iene heur zag. De kiender zeurden
nog even deur, mar de boerinne zee: , Et gebeurt niet, jim
blieven in de auto en daormit uut! We rieden dommiet nog
wel even bi’j de schoele langes.” Bi’j heurzels zee ze: , Ik
leuve die praoties van Haarm en Fokke aenlik niet. Mar ik
zal et wisse mar veur et onwisse nemen.” De keboolters
zeden niks. Ze keken mekeer an en dochten heures d’r van.

Die middag zatten Ulf, Alf en OIf in ’t schaad naost et
huus. Ze praotten over wat ze an now toe zien en beleefd
hadden. Dat was al hiel wat. Ze mossen mar beginnen mit
opschrieven, vun Ulf. Veurdat ze wat vergatten. De eren
weren ’t d’r mit iens. Uut heur roggezakken haelden ze
kleine rollegies hiel dun pepier. En hiele dunne
gladschoerde stokkies mit een punt op ’t aende. OIf haelde
ok nog een klein eerden pottien te veurschien daor ink in

at. ,,We schrieven alle drieje alles op wat we zien en
mitmaekt hebben. Dan kuwwe laeter thuus vergelieken en
d’r ien verslag van maeken,” zee Ulf. Al gauw weren ze alle
drle]e drok an ’t schrieven. Ze hadden d’r dan ok hielendal

kieken. Ze schrokken doe hrj dichterbi’j kwam en zee:
,Wat hebben jim et drok mit schrieven. Bin dat soms
bosschoppen veur ere kerelties die hier nog argens
ommelopen?’ Verheerd keken ze him an. ,,Wat bedoelen
jow? Wat veur ere kerelties?” vreug Alf. H’j zee doe dat et
mar een grappien was. Mar et zol toch wel kunnen dat d’r
nog meer keboolters in de buurt weren. ,,Nee, wi’j bin hier
mit oons drienend. En we schrieven alliend mar op wat we
hier an now toe zien en beleefd hebben. Kiek mar!” Alf hul
de boer et rollegien pepier veur. Die keek d’r andachtig
naor en mompelde wat over geheimschrift. Mar hadde op
zee hi’j dat et zeker keboolterschrift was en dat kon hij
vanzels niet lezen. ,,Mar now gaon we in huus om thee, de
vrouw zal ze wel bruun hebben.” De keboolters burgen
heur schrieveri’je op en gongen mit in huus.

Nao de thee gong de boer om de koenen uut. As ze bi’j °t
melken kieken wollen, mossen ze dommiet mar op ’e stal
kommen. Dat wollen ze vanzels wel, dan konnen ze nog
even mit de koenen praoten. En ze weren ok slim beni’jd
hoe as dat mit de melkeri’je in zoe’n mederne stal gong. Uut
de oolde boeken wussen ze dat et vroeger mit de haand
daon wodde. Mar ze hadden begrepen dat et now mit een
mesiene gebeurde.

Et leek wel of de boer tot ere gedaachten kommen was.
H1'j was now hiel aorig en legde heur alles uut wat de
keboolters weten wollen.

Nao ’t melken, mit broodtied, kwammen de kiender ok
allemaole weer thuus. Piet en Rennie weren naor een peer
ere kiender te speulen west. Fokke was te voetballen west en
Geeske te korfballen. Geeske was wat an de laete kaant, ze
zee dat ze even bi’j Beppe an west hadde. Doe ze dat zee
knipoogde ze naor de keboolters, die niet begrepen wat as
ze daor mit bedoelde. Mar doe ze die aovond weer mit heur
drienend op e baank laggen zeden ze tegen mekeer dat ze et
allemaol toch wel wat nuver vunnen. De boer die van die
vremde dingen zee en dan even laeter weer zo vrundelik
wag De hnerinne die niet lieden wal dat ze 1t de anta



kwammen. En Geeske die et over Beppe had en ondertied
tegen heur knipoogde. Ze begrepen niet wat et allegere te
betekenen hadde en daoromme vertrouwden ze et ok niet.
., We moe’'n mar ofwaachten,” zee Ulf. ,, We gaon now eerst
mar slaopen en dan mar zien wat de dag van morgen
brengt.”

Ere daegs was et zundag. De kiender mochten dan
uutslaopen, zee de boerinne. Die zollen niet eerder as mit
koffietied van bedde kommen. De keboolters gongen buten
deure en kuierden mit Nelis wat om huus. Tegen de schure
lag een dikke grieze katte lekker in de zunne. Twie jonge
katties rollebolden in ’t zaand en stelden heur an krek as
hadden ze de grootste ruzie om een strogien, dat ze beide
hebben wollen. De keboolters stonnen d’r mit aorighied
naor te kieken. ,,Ik zal ze es even schrikken laoten,” zee
Nelis. ,,Woef! Woef!!!” | Pgu, pga, pgoe!!!” Mit ronde
roggen en dikke statties steuven de katties naor heur mem.
Die sprong overaende en zette een hoge rogge op. ,,Nere
rothond, wat laot ie me schrikken! En kiek die aarme kleine
dingen es. Ze bin hielendal overstuur en ze weren zo mooi
an 't speulen. Aj’ zo willen, dan kuj’ een beste hael over de
neuze kriegen.” ,,Dat was niet aorig van je Nelis,” zee OIf,
,,om die dierties zo schrikken te laoten.” Nelis ston d’r wat
beteuterd bi’j en pruttelde dat die jonge dingen him van de
weke ok al es op ’e huud sprongen weren. En dat ze mit zien
stat speulen wollen, doe hi’j lag te slaopen. De oolde katte
was drok mit heur jongen an 't slikken en troosten. Mar doe
ze Olf praoten heurde kreeg ze de kebooltersin de gaten. Ze
hul daolik op mit heur slikkeri’je en kwam ni’jsgierig
dichterbr’j. ,,Mar dat bin ze! Die kerelties daor Fokke en de
boer et over hadden! Marsmannegies zeden ze!” Alf aaide
heur over de kop en zee dat ze gien marsmannegies weren
mar echte keboolters. ,,Ja, echte keboolters,” zee Nelis, en
wiemelde mit de stat. De ruzie was op slag vergeten. En
zonder dat de keboolters d’r een woord tussen kriegen

konnen vertelde Nelis et hiele verhael. Dat hi’j de drie
mannaniac hi’i de ctaldenre traffen hadde en hne ag et

allemaole veerder gaon was. De Kkatte luusterde mit
andacht, wiels de twie kleinties al weer an ’t speulen weren.
,,Z0 jim bin dus keboolters. Ja, daor he’k wel es van heurd,
mar ik hadde ze nog nooit eerder zien. Mar ik wil jim al
waorschouwen. De boer en Fokke hadden et over
marsmannegies. Wat dat binnen wee’k niet en ik daenke
van zi’jzels ok niet. Mar ze daenken dat jim slim geveerlik
binnen veur de meensken. En a’k et goed begrepen hebbe
wil de boer jim deur de pelisie oppakken laoten!” Daor
schrokken de keboolters van. Ze zeden dat ze al deur
hadden dat d’r wat niet in odder was, mar dat et zo slim
wezen zol hadden ze niet docht. Ze vertelden van de vremde
opmarkings die de boer soms maekte en dat hi’j zo now en
dan zo nuver naor heur kieken kon. ,,We hebben et gevuul
dawwe de hieltied in de gaten holen wodden,” zee Ulf. Mit
de ogen half dichte begon de katte heur veurpote te slikken.
,Dat is ok zo, jim wo’n in de gaten holen. Now op dit stuit
ok! Nee, niet kieken, mar ik zag zokrek Fokke om de hoeke
van de schure loeren. En daor bi’j de tuun lopt de boer te
kieken as de boonties al opkommen. Mar hi’j kikt meer
disse kaant op as naor de bonen.” Wiels ze dit zee, dee ze
krek as was ze drok mit heurzels an ’t wasken, Nelis zat
ongelokkig veur him uut te kieken. H1’j vun et mar een rere
toestaand. Daoromme zee de baos dus de hieltied dat hi’j
goed op ’e keboolters passen mos. Dat wol hi’j wel, mar niet
op die meniere! Niet as een soort gevangenbewaeker! ,,Wat
moe’k doen, Mieke?” vreug hi’j an de Kkatte. ,,Ik moet de
baos trouw wezen, mar ik wil niet dat de keboolters wat
overkomt.” ,,Dat wil ie niet en dat wil ik niet. Dat wil gien
ien dier. En daoromme moej’ wel goed op heur passen. Mar
dan zo dat ze uut de hanen van de meensken blieven. En aj’
’t alliend niet ankunnen, of et om de meensken niet
andurven, dan is Mieke d’r ok nogen gaoie et laand mar in.
Ik as katte hebbe lak an de meensken en doe wat ik daenke
dat goed is!” Ze knipperde mit heur grote gele ogen tegen de

keboolters en zee: ,,Now ik wete dat jim hier binnen zorge
il wwal Aa’l in de himirt hlisve Fn ac d’r oeveer ics moet et al



reer wezen as Mieke gien raod wet.” Ulf, Alf en OIf keken
mekeer an. Die Mieke! Dat was me d’r iene. Daor konnen
ze wel es een goeie hulpe an hebben as de nood an de man
kwam! Alle drie aaiden ze de katte over de rogge en zeden
dat ze slim bliede weren dat ze heur zo helpen wol. Mieke
spinde tevreden en begon mit zaachte geluties heur jongen
te roepen. Want die mossen neffens heur neudig weer es
wusken wodden. De boer kwam heur kaant uut kuieren.
H1’j klopte Nelis op ’e rogge en streek Mieke en heur jongen
even over de huud. Tegen de keboolters zee hi’j dat de
vrouw de koffie bruun hadde, dat as ze mit in huus
kwammen.

Onder ’t koffiedrinken zee Geeske dat ze een uurtien
peerdrieden wol. ,,Hebben jim dan ok peerden? Ik dochte
dat jim alles mit de trekker deden,” zee Olf. De vrouw nikte.
,Dat is ok zo. Et wark dat vroeger mit de peerden daon
wodde, gebeurt now mit de trekker. Mar Geeske het een
peerd om op te rieden en Piet en Rennie een ponnie. Mar
die moe’n et peerdrieden nog leren.” ,,En Fokke dan, het
die gien peerd?’ Fokke trok mit de schoolders en zee dat hi’j
liever een brommer hebben wol, as hi’j zestien wodde. En
dan laeter vanzels een moter. Een brommer, een moter?
Wat weren dat now weer? ,,Brommers hebben jim gister
wel zien, doe we naor ’t dorp west hebben,” zee Piet. ,,En
moters bin haost krek zo, mar ze bin zwaorder en kun vule
hadder.” ,,Oh, dat bin dus ok dingen die vanzels rieden,
krek as een auto en een trekker,” zee Alf. ,,Mar ik snappe
niet hoe dat kan. Een fiets, dat moej’ zels doen mit de bienen,
dat he’k wel zien. Mar auto’s en zo, nee, daor kan 1k mit
mien keboolterverstaand niet bi’j.” Dat konnen Ulf en OIf
ok niet en de boer zee dat et slim muuilik was om dat zo mar
even uut te leggen. ,,A’k now die oolde brommer hadde die
Geert te koop het, dan kon ik die mooi uut mekeer haelen
en et heur zien laoten,” zee Fokke. Zien heit begon te
lachen. ,,Ja mien joongien, dat zoj’ wel willen, mar ie weten
wa’k zegd hebbe. Aj’ zestien wodden kriej’ een brommer en
gien dao eerder En dan moei® on echaele nk nno oned ie



beste doen!” Fokke zee niks meer en gong de deure uut.

Geeske, die heur ruterkleren al an hadde gongd’r ok uut.
,,Gao mar even mit, dan kun jim et peerd en de ponnie
zien,” zee ze tegen de keboolters. Piet en Rennie gongen ok
mit.

Doe ze allemaole de deure uut weren, zee de boerinne
tegen heur man: ,,Geleuf ie now echt dat die kerelties van
een ere pleneet kommen? En dat ze geveerlik veur de
meensken binnen?” Hi’j schudde et heufd. ,,Ik wete et niet.
Soms zo’k ok zeggen, ze weten warkelik niks van oonze
mederne zaeken of, En dan daenke ik, et kun ok wel zok
soorte mannegies as keboolters wezen. Mar dan zeg ik
weer, die bestaon ommes niet.” ,,En marsmannegies,
bestaon die dan wel?” ,,Dat wee’k ok niet. Mar nao alles
wa’k over ufo’s en dat soorte dingen lezen en heurd hebbe,
zeg ik: et zol kunnen. En dan mag ik ze toch niet gaon
laoten. Daenk je es in wat d’r gebeuren kan as dit now es
verkenders binnen. En dat dan over een schoffien hier hiele
legers van die kerelties lanen kunnen om de eerde in bezit te
nemen.” De boerinne zochtte, ze wus niet wat ze d’r op
zeggen mos. Nao een posien vreug ze, waoromme as hi’j
dan zo lange waachtte mit de burgemeester te
waorschouwen. ,,Omda’k d’r eerst over daenken wol. Mar
ik leuve dat et mien plicht tegenover jim en alle meensken is
da’k et doe. En ik wil ok waachten tot de kiender naor
schoele binnen morgenvroeg. Eers racken die hielendal
overstuur.”

Intied leupen de keboolters mit Geeske en de twieling
naor et kaampien naost et huus, waor as et peerd en de
ponnie leupen. ,,Kiek es,” zee Geeske. ,,Dikkie staot al naor
jim uut te kieken. Hier bin een peer sukerklonties. Gao mar
gauw naor him toe.” Piet en Rennie draefden veuruut naor
de ponnie die bi’j de hekke ston te hinniken. ,,Zo, now
moe’n wi'j eerst even praoten,” zee Geeske tegen de
keboolters. Ze vertelde dat ze heurd hadde wat heur heit de
veurige dag zee over keboolters en marsmannegies en

nikten, zeden dat ze al begrepen hadden dat d’r geveer
driegde en vreugen wat Geeske in °t zin hadde. Geeske
vertelde dat ze bi’j Beppe west hadde en dat die heur wel
helpen wol. De keboolters mossen die aovend niet slaopen
gaon. Ze mossen zorgen dat ze om twaelf ure, as alles in de
ruste was, klaor weren om vot te gaon.

Zo praotendeweg weren ze ok bi’} de hekke kommen.
Daor ston de twieling al bi’j de ponnie. Geeske heur peerd
kwam d’r ok an draeven. Beide, de grote vos en de kleine
ponnie, sneuven ni’jsgierig naor de keboolters. ,,Kebool-
ters,” zee de ponnie. ,,Dat moe’n keboolters wezen! Die
weren ok in et laand waor as mien mem wegkwam. Et
weren kammeraoden van alle dieren, zee Mem altied. Mar
hier he’k d’r nooit van heurd.” ,,Jk heb d’r wel es van
heurd,” zee de vos. ,,Mar iederiene zegt altied, dat ze niet
echt bestaon. En now staon ze hier zomar inienend veur
oons! Want jim bin toch keboolters hen?” vreug hi’j, wiels
hi’j mit zien zaachte snute de drie mannegies besnuffelde.
,,Ja heur, we bin echte keboolters,” zeden ze alle drieje
toegelieke. ,,En niks eers as keboolters, al mienen pattie
meensken dat we wel wat eers binnen,” zee Olf die de boer
an zag kommen, d’r aachteran. Dikkie de ponnie schudde
zien lange maonen. ,,Zo, geleuven pattie meensken jim niet.
Now as dat soorte meensken et jim muuilik maekt, kom
hier dan mar henne! Want al is Dikkie meerstal wel lief, hi’j
kan ok knap lastig wezen, as ’t him niet zint!” De vos, die
Geeske et bit al in de mond legd hadde, hinnikte dat hi’j et
mit de ponnie iens was. Dan stapte hi’j rustig mit Geeske vot
om opzadeld te wodden. De boer was now ok bi’j de hekke
kommen en Piet en Rennie vreugen as ze ok even op e
ponnie rieden mochten, mit Heit d’r br’j. Now, dat moch
om Heit wel, mar Dikkie docht d’r eers over. Doe de boer
him bi’j ’t helster pakken zol, gooide hi’j et heufd in de
nekke en gong d’r briesende van deur. ,,Wat zuwwe now
beleven,” zee de boer. ,,Dat het hi’j nog nooit vertoond. Zol
h’} wat schoftig veur jim wezen?’ vreug hi} an de
keboolters. .. Ft liekt wel 70.” 7ee 1If. Mar alle drieie lachten

ze in de baord, doe ze mit de boer en de kiender op huus an
gongen.

De dag verleup veerder rustig. De keboolters kuierden en
praotten wat mit Nelis en Mieke en maekten nog wat
antekenings over wat ze zien hadden. Aovens zatten ze weer
bi’j de tillevisie en om goed tien ure was alles in huus in de
ruste. De keboolters laggen op ’e baank, mar slaopen deden
ze niet. Veurdat ze liggen gongen hadden ze heur
roggezakken inpakt. Ze zeden niks, mar waachten elk half
ure mit spanning op et slaon van de klokke. Twaelf ure!

Bi’j de eerste slag zatten ze alle drieje recht overaende.
Nao de laeste slag fluusterde Ulf: | Now zal Geeske zo wel
kommen.” En ja heur, even laeter heurden ze heur de trappe
of kommen. Ze kwam de kaemer in en lochtte mit een

keboolters weren klaor. Alle drieje de roggezakken op ’e
rogge. Geeske zette een grote weekaendetasse op ’e grond
en zee: ,,Kom mar, dan zet ik jim hier in en neem jim zo mit
butendeure en dan aachter op ‘e fiets.” De keboolters
gongen plat op ’t gat op ’e bojem van de tasse zitten en
Geeske dreug ze zo naor... Op ’t zelde ogenblik dat ze de
buterdeure eupendee, gong et locht in de hal an.

,,Geeske, wat moet dat!” Et was de stemme van de boer,
die bi’j de trappe daele kwam. Geeske schrok, mar ze was
nog wel zo bi’j heur soepenstuut dat ze gauw de tasse
butendeure zette, veurdat ze staemerde: ,,Oe eh, niks Heit.
Ik docht da’k buten wat heurde.” Ondertied dee ze de deure
weer dichte, dat de keboolters wussen niet wat d’r in huus
veerder gebeurde. Mit tasse en al weren ze niet al te zaachte
butendeure te lane kommen. Zo hadde as ze konnen
kreupen ze uut de tasse. ,,Bi’j mekeer blieven,” zee UIf. Mit
vuulde hi’j de hiete aosem van Nelis in de nekke, die vreug
wat d’r gebeurd was. In een peer woorden vertelde Ulf et
him. ,,Dan moe’n jim hier weg, jim moe’n votkroepen en zo
gauw as et lochtig begint te wodden moe’n jim veerder vot.”
Dat wussen de keboolters zels ok wel, et gong d’r omme
waor mossen ze zo gauw votkroepen. ,,Dat zal ik jim wel
vertellen,” zee een stemmegien. Et was Mieke. Ze zee dat ze
eerst mar es bi’j de deure weg gaon mossen, veur dat et
buterlocht angong. En ja heur, ze weren krek om de hoeke
van 't huus en floep, daor gong et locht an. De boer kwam
in de pyama butendeure en pakte de lege tasse op die nog op
’e stoepe lag. Ze heurden him wat mompelen van voegels
die al votvleugen weren.

,,Gao liggen,” blaosde Mieke tegen Nelis en tegen de
keboolters: ,,Klim him op ’e rogge en hool jim goed beet. Zo
Nelis, now lopen. Kom mi’j mar nao!” En daor gong et
henne. Mieke veurop, regelrecht naor de hekke van de
peerdekaampe. Daor stonnen de vos en Dikkie te soezen.
Ze schrokken wakker doe Mieke inienend op ‘e hekke

sprong en zee: ,Hier bin de keboolters, ze moen

oolde eksternust ha’k zo docht. Vien ie ok niet Dikkie?”
Dikkie hinnikte. ,,Zo lieperd, hej® oons ofluusterd
vandemorgen? Mar ’t komt veurmekeer heur. Laot ze mar
bi’j oons kommen. Vien ie ok niet Rose? De vos was 't d’r
hielendal mit iens. De keboolters bedaankten Mieke en
Nelis veur heur hulpe en leupen mit de peerden et laand in.
Ze heurden de boer an Nelis roepen. ,,Die zal jim wel
opzuken moeten,” hinnikte Rose. ,,En hi’j} kan oons
netuurlik niet vienen!” lachte Ulf. Ze kwammen bi’j een

laand ston. ,,Kiek,” zee Dikkie. ,,Hier bi’j et bossien gaon
we liggen. Jim kroepen mar lekker waarm tegen oons an.
Zo gauw as et morgenvroeg lochtig begint te wodden,
moe’n jim de boom in. Daor zit een oold eksternust en daor
vint gien meenske jim.” Et peerd en de ponnie gongen naost
mekeer liggen en de keboolters kreupen d'’r tussen in. Doe
et begon te daegen gong Rose veurzichtig overaende en
Dikkie maekte de keboolters wakker. ,.Is ’t al tied?” vreug
Alf. , Tk was krek zo mooi an’t dromen dawwe weer veilig
in Keboolterlaand weren.” ,,Zo veer is ’t nog niet. We zullen
eerst nog wel hiel wat aeventuren beleven moeten. Want al
hewwe al hiel wat zien in disse peer daegen, we weten nog
lange niet alles van de meensken en heur meniere van
leven,” zee UM. ,,Dat zal wel zo wezen,” zee Rose wat
ongeduldig. ,,Mar we moe’n now aldereerst zorgen dat jim
uut de hanen van de meensken blieven en hier
wegkommen! Tk gao even weer liggen, dan moe’n jim op
mien rogge klimmen en jim goed beetholen a’k weer
overaende gao. Ik gao dan dichte bi’j die boom staon. Jim
kun dan daenk’ wel bi’j de onderste toeken kommen. Daor
klimmen jim in en dan naor boven in ’t oolde eksternust.”
Dikkie vreug as ze wel klimmen konnen. Now, dat was veur
de keboolters gien bezwaor. Ze leefden ommes altied in de
bossen. As d’r mar wat toeken an een boom zatten
kwammen ze altied wel omhogens. Tien menuten laeter
zatten ze in ’t oolde eksternust. Wat een mooi uutzicht
hadden ze daor over de hiele omgeving! Over et laand was
et nog wat diezig, mar de zunne was al haost hielendal op.
Et zol weer een mooie dag wodden, zo ’t leek. Ze konnen et
hiele hiem van de plaetse overkieken. Nelis lag op ’e stoepe
veur de deure. Mieke kwam mit heur beide jonkies bi’j de
schure langes. Veerder was alles nog in diepe ruste. Mar et
duurde niet zo lange. Doe zaggen ze de boer om huus lopen
en even laeter heurden ze de melkmesiene. De beide
peerden leupen te vreten as was d’r niks gebeurd.

Alliend Dikkie keek zo now en dan es even omhogens en

Ze vermaekten heur daor boven best mit et mooie uutzicht
dat ze hadden. Ze verwonderden heur nog de hieltied over
et grote huus en de schuren, die ze van boven of in heur
gehiel overzien konnen. Hiel in de veerte konnen ze de bos
ok zien waor as ze deurkommen weren veurdat ze in 't
laand bi’j de koenen kwammen. Nao een poze gongen de
staldeuren eupen en de koenen kwammen butendeure. De
boer kwam d’r aachteran om ze weer naor ’t laand te
brengen. Doe hi’j} weeromme kwam en in huus gong, zee

Alf: ,,Now gaon ze broodeten, dan zal d’r dommiet wel wat
ralhariran » T\onr 1‘\0/“1“9 A]F (YQHQL' an



Zo gauw as de kiender alle viere naor schoele weren,
gong de boer naor de tillefoon om de pelisie op te bellen.
Een half ure laeter ree een pelisicauto et hiem op. Vier
pelisies en een grote hond kwammen d’r uut. Ze gongen mit
de boer in huus en de keboolters zatten daor mar boven in
dat eksternust te waachten en te waachten...

En d’r gebeurde mar niks! Inienend zee Olf:,,Daor komt
Mieke an! Die zal hier wel henne kommen!” En ja heur.
Daor kwam ze onder de hekke deur, de kaampe dacle,
recht op ’e ieckenboom mit et eksternust an. Even laeter zat
ze bi’j de keboolters op ’e kappe van ’t nust. Ze vertelde dat
de pelisiemannen mit de hond doende weren om et hiele
huus en de stal en de schuren deur te zuken. ,,Overal waor
jim zeten of lopen hebben staot die hond mar te snoeven.
En die mannen mar overal op, in, aachter en onder kieken,
tot in de vrieskiste an toe. As ze in huus en zo klaor binnen,
zullen ze butendeure wel beginnen, dat ze bin nog lang niet
klaor. En now hadde ik zo docht, as ik jim now intied es
votbrenge naor et dérp. Daor willen jim toch henne, niet?”
Ja, dat wollen de keboolters. Mar hoe wol Mieke dat doen.
Want overdag de weg langes, dat was toch wel wat
geveerlik. ,,Dwas deur de lanen,” zee Mieke. ,,Et is wel een
hiel aende. Mar d’r is dan gien meenske die jim zicht en we
kommen aachter et huus van Beppe uut. Daor binr ik
geboren, Mien mem woont d’r nog. Dat is now al een hiele
oolde katte.” De keboolters wollen zo zachiesan ok wel uut
et eksternust weg. En et plan van Mieke leek heur wel goed
toe.

Aachter mekeer an klauterden ze uut et nust en naor
onderen. Et laeste aende leuten ze heur bi’j de stamme daele
glieden. Ze belaanden vlak veur de bienen van de vos, die
ston te soezen. ,,Wat is d’r now? Wat zullen jim? De
keboolters vertelden wat Mieke van plan was. Dikkie was
d’r ok bi’j kommen. Ze vunnen dat Mieke dat mar mooi
bedocht had. Now dat vun Mieke zels ok, ze was d’r wel een
betien wies on. Om dat niet blieken te lanten heoan 7e haur



mar es te wasken en doe ze daor klaor mit was, zee ze:
,,Now, dan gaon we mar. Hoe cerder aj’'m hier weg binnen,
hoe beter.” Daor gongen zec. Micke veurop. De beide
peerden stonnen heur nao te kicken zolange as ze heur zien
konnen. Et gong dwas deur de lanen, van de iene hekkedam
naor de ere. In pattie stokken laand leupen koenen,
aanderen weren krek mi’jd en op weer eren ston et gros nog
hoge. Zo leupen ze de hiele morgen. Om middag henne
kwammen ze bi’j een boswal, waor as ze een poze in ’t
schaad rustten. Dan mar weer veerder, tot ze veur een dreug
slotien kwammen. ,,Hier moe’n we deur,” zee Mieke. ,,En
dan an de ere kaant onder de hede deur en dan bin we inde

Even laeter stonnen ze alle viere onder de beiepollen.
,,Miauw, miauw, miau-auw,” zee Mieke. , Miau-auw,”
kwam d’r antwoord uut de tuun. Mieke gong op et geluud
of, de keboolters d’r aachteran. In’t schaad aachter ’t huus
zat een oolde vrouw te lezen. Naost heur in ’t gros lag een
oolde katte die half overaende kommen was. Miekeleup d’r
henne en mit vule gemierk en koppiesgeveri’je begroetten ze
mekeer. Et oolde meenske keek op en zee: ,,Och heden, dat
is Mieke, hoe kom ie hier mien dier?” ,,Miauw,” zee Mieke
en dri’jde heur omme naor de keboolters, die ok dichterbi’j
kommen weren. ,,Now begriep ik et,” zee Beppe. ,le
hebben die mannegies daor Geeske et over hadde hier
henne brocht!” Mieke spinde, de keboolters maekten een
buging en Ulf zee: ,,Zo is’t, et plan van Geeske is vannaacht
misgaon en now het Mieke oons hier henne brocht.” , 1k
wus al dat et misgaon was vannaacht. Geeske is al even bi’j
me west om et te zeggen. Mar gelokkig bin jim toch nog
goed votkommen, daor bin ’k bliede van.” ,,Ja, mit de hulpe
van Mieke, zonder heur weren we hier niet kommen,” zee
AK. Beppe kon niet hielendal goed begriepen hoe et
allemaole gaon was, mar dat zol ze laeter wel heuren. Eerst
mos Mieke now een stokkien vleis en een paantien melk
hebben, dat hadde ze wel verdiend. Now, dat was ok zo,
doe ze et op hadde dee ze nog een klein tukkien en dan weer
op huus an, naor heur jonkies, daor Nelis zolange op passen
mos. De keboolters kregen thee en cake en mossen doe an
Beppe vertellen hoe as alles gaon was. Dat wollen ze wel. Et
was alliend spietig dat ze gien iene van allemaole in de
gaten hadden dat d’r an de ere kaant van de hede
mitluusterd wodde...!

Doe ze et hiele verhael verteld hadden, wodde de
burgemeester opbcld mit de bosschop waor as hij de
marsmannegles v1enen kon. Mit die bosschop was de

dag al doende mit et zuken om die kerelties en hadden an
now toe niks vienen kund. Hi’j legde de hoorn daele en ston
even te prakkeseren. Hi’j aaide zien hond, die naost him lag,
over de kop en zee: ,,Et is een nuver spul Diana. Aenlik
wee’k niet goed wa’k d’r van daenken moet. Mar as
burgemeester en heufd van de pelisie, moe’k d’r toch
aachterin. Et is donkt mi’j et beste a’k zels mar naor dat
oolde meenske toe gao. Want ze kon wel es mal schrikken
as d’r inienend een peer pelisies b1’} heur veur de deure
staon.” Diana wiemelde wat mit de stat, hi’j begreep d’r niet
vule van. Mar ht’j zag wel dat de baos de hicle dag wat uut
zien gewone doen was. H1’j leup de hieltied mar mit grote
stappen de kaemer op en daele. Dan gong hi’j inienend mar
weer tillefeneren of gauw even mit de auto vot. Dat laeste
moch Diana wel over, want hi’j moch altied mit in de auto,
dus now ok.

Doe ze bi’j Beppe veur ’t huus stopten, sprong de hond
mitien de auto uut. As een goeie jachthond begon hr’j
daolik te snuffelen. Intied dat de burgemeester an de
veurdeure belde, leup hi’j aachteromme. Hi’j hadde een
vremde locht in de neuze kregen. Beppe hadde de belle niet
heurd, daoromme leup de burgemeester ok mar
aachteromme. En wat zag hr’j daor?

Beppe die perbeerde Diana vot te jaecgen. Een Katte, die
mit een dikke stat en een hoge rogge tegen de hond ston te
blaozen. En de hond zels, die him nargens wat van antrok
en ston te snuffelen an drie hiele kleine Kkerelties, die tegen

De burgemeester ston een ogenblik spraokeloos en doe
raosde hi’j: ,,Dat bin ze, Diana, dat bin ze! De
marsmannegies of wat et mar wezen meugen! In naeme van
de wet arrestere ik jim!” Mit iene greep hadde hi’j Ulf en OIf

te pakken, nam
en pakte doe Alf,
was om vot te
Vrouw Diekman,
nog meer van,
van verdochte en
nen!” ,,Geveerlike
de Beppe. ,,Zokke
geveerlike perso-

ze onder de aarm
die te verstuverd
lopen. ,,En jow,
jow heuren hier
veur et verbargen
geveerlike perso-
personen!” smeel-
kleine mannegies
nen. Burgemees-

ter ik wal inw wiezer hehhen!” De hursemeester 7ee niks.



H{’j keek es naor de drie kerelties die hi’j onder de aarm
hadde en vun et zels ok een nuvere zaeke. Mar ja, wat mos
hi’j doen? ,,Dat kuj’ now wel zeggen Vrouw Diekman, mar
ik kan niet aanders. Ik moet toch mien plicht doen.” Beppe
nikte, ze zee niks meer, mar ze vun et zo slim, dat de traonen
kwammen heur in de ogen. Mit de drie keboolters onder de
aarm en Diana mit de stat tussen de bienenaachter himan,
gong hi’j naor de auto. In plaets van naor ’t gemientehuus
ree hi’j naor zien eigen huus. Zien vrouw, die de auto
heurde, kwam de deure al uut. ,,Hoe is ’t Herman, bin jim
die vremde kerelties al op ’t spoor?” De burgemeester nikte.
,,Kiek maresaachterin de auto, ik hebbe ze.” De vrouw dee
de autodeure eupen, mar doe ze de drie keboolters zag zee
ze: ,,Mar man, dat kun toch gien marsmannegies of zo
wezen. Ik zol zeggen, ze licken meer op keboolters uut de
sprokiesboeken.”

Diana sprong uut de auto en aachter mekeer an
klauterden Ulf, Alf en OIf d’r ok uut. Alle drieje nammen ze
de mussen of en maekten een buging veur de
burgemeestersvrouw. W1’j lieken niet alliend op keboolters,
mar we bin keboolters,” zee Ulf. , Dit bin mien
kammeraoden Alf en OIf en ik bin Ulf. We vienen et hiel
slim dat de burgemeester en ere meensken daenken dawwe
wat eers binnen. Zels begriepen we niet wat pattie
meensken mienen dawwe binnen. Et schient dat ze daenken
dawwe geveerlik binnen.”

»Lao’we in huus gaon,” zee de burgemeester. ,,Ik bin hier
ok een betien mit an. Inieder geval breng ik ze niet naor et
pelisiebero. Ik moet netuurlik mien plicht doen, mar ik wil
hier thuus eerst es mit heur praoten. Ze kun vannaacht wel
in de uutvanhuzerskaemer slaopen. Diana kan ze daor wel
bewaeken.”

Zo gebeurde et. Nao et eten zat de burgemeester een hiele
poze mit de keboolters te praoten. Hi’j wol weten
waoromme as ze naor de meenskewereld kommen weren,
wat as ze beleefd hadden, wat as ze van de meensken

wollen overal wel antwoord op geven, mar dat laeste, daor
praotten ze omme henne. ,,Uut de bos,” zee Ulf. ,,Aachter
de plaetse van Diekman uut?’ ,,Oe nee, vule veerder vot,”
zee OIf. ,,Van de kaante van Donkerwoolde?’ ,,Ja, argens
van die kaante,” zee Alf. De burgemeester zochtte. Wat
mos hi’j hier van daenken? As et echt keboolters weren en ze
hier in de buurt uut de bossen kwammen, waoromme
wollen ze dan niet zeggen waor as ze percies weg
kwammen? Mar ja, dat was 't now krek. Deur wat ze de
laeste peer daegen heurd en mitmackt hadden, ver-
trouwden de keboolters de meensken niet meer, Ze weren
bange om te vertellen waor as heur Keboolterlaand lag.
Wat zollen de meensken doen as ze dat te weten kwammen?
En doe ze in’t laeste mit Diana in de uutvanhuzerskaemer
weren, wus de burgemeester nog niet wat hi’j d’r van
daenken mos.

En de keboolters vreugen heurzels en mekeer of, hoe as
dit oflopen zol. Hoe mossen ze heur hier uutredden? Mar
Diana, die him an now toe nargens mit bemuuid hadde,
legde now zien kop op ’e kaant van et grote bedde, waor as
de keboolters naost mekeer op zatten. ,,Luuster es,” zee hi’j.
,Now de baos d’r niet bi’j is, wil ik es mit jim praoten. Ik
weet dat jim keboolters binnen. En ik weet ok waor as jim
weg kommen.” Zo,” zee Alf. ,,Dat wi'j keboolters binnen
weten alle dieren en die hebben oons an now toe ok altied
hulpen. Mar hoe weet ie waor we weg kommen?” ,,Van
mien mem,” zee de hond. ,,Die is now al jaoren dood, mar
in heur jonkhied is ze een keer in jim laand west.”

Slim beni’jd keken de drie kammeraoden de hond an.
,,vertel es!” zeden ze alle drieje toegelieke. Diana sprong op
et bedde en gong veur de keboolters liggen. Doe begon hi’j
te vertellen: ,,Et is al hiel lange leden, mien mem was nog
een jonge hond en mos et jaegen leren. Mit de baos en nog
een ere jachthond gong ze op eendag et veld in. Et wasdaor
now de plaetse van Diekman staot. D’r was doe nog gien
ruilverkaveling en d’r was vule meer bos en heide as now

zee en de ere hond et veurdee. Et gong allemaole goed, tot
d’r in de middag een dikke mist opzetten kwam. De baos
vun dat ze mar op huus an mossen, mar kreeg nog een
haeze veur de loop. Hi’j scheut, mar niet goed raek en
stuurde Mem d’r aachteran. De haeze viochtte een boswal
in en Mem him aachternao. Mar de haeze was heur de
hieltied te vlogge of. Mem raekte hoe langer hoe wieder van
de baos of en de mist wodde de hieltied dichter. In’t laeste
wus ze hielendal niet meer waor as ze was en leup mar op
goed gelok deur. En doe gebeurde et. Zomar argens in ’t
veld lag een bos oold stiekeldraod en daor trapte ze in. Ze
jankte van de piene en straampelde nog wat deur, tot ze an
de raand van een bos liggen bleef. Hoelange as ze daor legen
hadde wus ze niet, mar inienend ston d’r een klein
mannegien veur heur, dat vreug wat heur schilde. Hi’j
bekeek heur pote en zee dat hi’j hulpe haelen zol. Een
schoffien laeter kwam hi’j weeromme mit nog wel twintig
van die kerelties. Ze hadden verbaand, kruden en waarm
waeter bi’j heur. De pote wodde wusken, d’r kwammen
kruden op ’e wonde en verbaand d’r omme. Mit hulpe van
die mannegies wodde ze naor een groot hol in de bos
brocht. De keboolters zorgden veur heur tot ze weer beter
was. Dat duurde zowat een weke en doe brochten ze heur
weer op 't goele pad naor huus. De baos ende vrouw weren
slim bliede dat ze d’r weer was. Ze hebben vanzels nooit
weten wat d’r gebeurd was, omdat wi’j niet mit de meensken
praoten kunnen. Mar Mem het mi’j altied veurholen, dat
a’k ooit keboolters antreffen zol, da’k die altied helpen mos.
Dus jim kun op mi’j rekenen. Ik moet wel trouw wezen an
de baos, mar ik zal alles doen om jim in veilighied te
brengen!” Mit andacht hadden UlIf, Alf en Olf naor Diana
luusterd. ,,Zo,” zee UIf. ,,Dus de hond die jaorenleden deur
dokter Traa en zien helpers behaandeld is, was jow mem,
Diana. Mien vrund Traa het et me al es verteld. De haeze,
die een schampschot kregen hadde, was naor oons toe
vlocht om deur oons volk hulpen te wodden. Zo is je mem,
die him op ’t spoor zat, ok bi’j oons terechte kommen.



Dokter Traa en zien staf hebben beide weer beter maekt.
En now zitten wi’j hier bi’j een jong van die hond.” ,,Hoe
kan’t zo lopen,” zee Alf. ,,As we now morgen dit verhael es
an de burgemeester vertellen! Zol dat veur him gien bewies
wezen dawwe echt keboolters binnen?” Ulf en Olf dochten
d’r ok zo over en Diana wiemelde mit de stat en zee:
»Zuwwe dan now mar slaopen gaon, want et komt now grif
wel goed.” Dat dochten de keboolters ok en een posien
laeter laggen ze alle viere lekker te slaopen.

Doe de keboolters ere morgens mit de burgemeester en
de vrouw een broggien eten hadden zee Ulf: ,,Burgemees-
ter, gister hebben jow oons een hiele protte vraogd. Mag ik
jow ok es wat vraogen?’ De burgemeester nikte. ,,Jaowel
heur. Waoromme niet!” Ulf begon: ,,Hebben jow disse
hond al lange?” ,,Ja, Diana is hier geboren. Hoe lange is dat
now leden, Vrouw?” ,,Krap an tien jaor. Mar waoromme
vraogen jow dat?” Ulf glimkte. ,,Dus de mem van Diana
was jim hond ok. Hadden jim dieal jong kregen?”,,O¢ ja, as
jong hontien van een maond of drieje al. Mar waoromme
willen jow dat weten?” ,,Dat za’k jim vertellen. Die jonge
hond, de mem van Diana, mos et jaegen leren. Daoromme
nammen jow him en een ere jachthond mit et veld in. Op
een keer dat jim weer in ’t veld weren, wodde et mistig en
wollen jim naor huus gaon. Mar jow kregen nog een haeze
onder schot. Jow raekten him niet goed en stuurden de
jonge hond d’r aachter an. Mar de hond kwam niet weer,
hoe as jow ok reupen en fluitten. De mist wodde al mar
dichter en dichter en jow bin daenk’ in ’t laeste mar naor
huus gaon.”

,»Ja,” zee de vrouw. ,, Ik weet et nog as de dag van gister
dat mien man zonder de jonge hond thuus kwam. Ik hebbe
d’r omme goeld, zo slim vun ik et.” Ulf vertelde wieder:
,.Een dikke weke laeter kwam de hond weer thuus.” De
burgemeester en de vrouw keken Ulf verheerd an. ,,Ja, dat

klopt, we konnen zien dat hi’j zien pote bezeerd hadde. Mar

wodden.” De keboolters keken mekeer an en glimkten.
,,Mar wi’j weten et wel,” zee Alf. ,,Ulf zal et jim wel krek
vertellen hoe as et gaon is!”

.. Mar hoe kan dat, hoe weten jim dat zo goed. Et is al zo
lange leden.” Ulf streek him de baord glad en zee: ,,Dat we-
ten wi’j omdat jim hond deur keboolters vunnen is en deur
mien vrund, dokter Traa, behaandeld is. De hond kon jim
niet vertellen hoe ’t gaon was. Mar laeter, doe ze jongen
hadde, kon ze et die wel vertellen. Zo wus Diana et ok en ze
het et oons gisteraovend verteld. En omdat ik indertied van
dokter Traa heurd hadde over een jachthond mit een zere
pote, wus ik mitien dat et jim hond west was.”

,Mar..., mar..., dan bin jim toch...” stacmerde de
burgemeester. ,,Keboolters!!!” zee de vrouw. ,,Now moej’
et wel geleuven, Herman!” Ja, dat mos hi’j now zeker wel en
hi’] zee dat hi’j d’r aenlik bliede van was. Want hi’j vun et
vule mooier om an keboolters te geleuven as an
marsmannegies. Mar wat mos ht’j now doen? ,,Weej’ wat,”
zee de vrouw, ,,ik brenge ze mit de auto naor de bossen
aachter Woolddoérp. Zollen jim et veerder dan zels wel
redden kunnen?” vreug ze an de keboolters. Now, dat zol
wel gaon, ze weren wend om in de bos te leven. En ze wollen
ok nog veerder de meenskewereld in. Dat leek de
burgemeester en zien vrouw niet zo goed toe. Mar daor
gongen de keboolters mar niet op in. Ze hadden heur
opdracht en die wollen ze uutvoeren. Mar et was docht
heur beter om daor now mar niet over te praoten.

Trrr... trrr... gong de tillefoon. De burgemeester pakte de
hoorn op: ,,Mit burgemeester Van Hoeven.” Uut wat hi’j
veerder zee begrepen de keboolters dat et over heur gong.
,,Ja, ik hebbe ze gister oppakt... Ik hebbe ze mit naor huus
neumen en verheurd... Nee, ik bin d’r niet vule wiezer van
wodden... Ze liecken me niet geveerlik... Mar eh, hm ja, et is
wel wat vervelend, mar ze bin d’r vannaacht uutnaaid... Ik
hadde ze onder bewaeking van de hond in de
uutvanhuzerskaemer opsleuten... Vandemorgen ston et
raem los en weren ze vot... Ja. een hiele vervelanda 7nal-a ThA



Jong... Ja, alle maanschoppen moe’n vandaege weer an’t
zuken... Aj’ wat weten daolik bi’j mi’} melden. Dag De
Jong.”

,,Dat was groepskommedaant De Jong. Jim hebben wel
heurd wat 2’k him wiesmaekt hebbe. Zet ie dat raem gauw
eupen, Marga. Ik zal wat toekies van de vuurdoorn of
breken. Dan liekt et krek as dat ze daor deur naor onderen
klauterd binnen.” De burgemeester gong butendeure om
wat toekies of te breken. De vrouw zette et raem eupen en
gong doe naor de gerasie om de auto d’r uut te rieden.

Ulf, Alf en OIf praotten nog even mit Diana, die slim
bliede was dat et zo goed beteerd was. Tien menuten laeter
laggen de keboolters onder een jasse van de burgemeester
aachter in de auto, onderwegens naor de bossen van
Woolddorp. Op een ienzeme weg die dwas deur de bossen
leup, hul de auto stille. De vrouw stapte uut en keek naor
alle kaanten goed om heur henne. Niks te zien of te heuren.
Ze dee de autodeure eupen en zee: ,,Kom d’r mar uut, alles
is veilig hier.” De drie kammeraoden weren bliede dat ze d’r
uut konnen, et was benauwd onder die jasse. Ze
bedaankten de vrouw veur heur hulpe en de goeie
behaandeling. Ze vreugen heur de groeten te doen an heur
man en Diana. ,,Zollen jow nog ien ding veur oons doen
willen?” vreug Alf. De vrouw en zien beide kammeraoden
keken him vraogende an. ,,Willen jow Beppe Diekman
vertellen hoe as ’t oflopen is en heur nog bedaanken veur
dat ze oons helpen wol. En vraog heur dan ok om dat tegen
Geeske te zeggen.” De vrouw beloofde dat ze’t doen zol en
zee: ,,En maek now mar dat jim de bos inkommen, eerdat
d’r hier iene langes komt en jim zicht. En wees veurzichtig,
jim weten dat d’r om jim zocht wodt!”

Doe ze ien keer in de bos weren vuulden de keboolters
heur al rap weer op heur gemak. Et duurde dan ok niet
lange of Alf begon een fleurig wiesien te fluiten en al gauw
begonnen de eren mit te zingen. Wat vunnen ze et mooi om
weer in de bos te wezen!

Ze leupen de hiele dag deur. Alliend rustten 7ze 7o nowen



dan even om een stokkien van de kocke of de keze op te
eten die de burgemeestersvrouw heur mitgeven hadde.
Tegen de aovend, doe et al wat schiemerig begon te
wodden, zee OIf: ,,We bin now al een hiel aende vanet dérp
of. M1’} donkt we mossen zo zachiesan mar es ommekieken
naor een plakkien om te slaopen.” Nog mar krek hadde hi’j
dat zegd, of ze heurden gerissel en gesnoef en dan een fien
stemmegien dat zee: ,,Gao dan mar mit mi’j naor huus, ik
hebbe een mooi groot huus in een knienehol. Daor kun jim
vannaacht wel slaopen.” Mit gleensterende ogies zat een dik
stickelvarken de keboolters an te kieken. ,,Ik bin legeliene,”
stelde ze heur veur. ,,Ik wone hier kot b1’j en zol d’r krek op

uut om wat eteri’je, wat pieren, slakkies of seins een
moesien. Ik hebbe zes kienderties en ’t is een hiele toer o
die groot te brengen.” De keboolters zeden dat ze d’r alles
van of wussen en ok dat stiekelvarkens d’r altied in
schiemeraovend op uut gaon om heur kossien op te
scharrelen.

».1k zal jim eerst even naor huus brengen,” zee Iegelicne.
»Dan kuj’m jim daor daele gevenendan gao ik d’r nogeven
weer op uut.” Dat leek de keboolters goed toe, ze weren zo
zachiesan mu en bliede dat ze zo makkelik an eenslaopplak
kwammen. Snoevende, snuffelende en praotende in heur
zels gong Iegeliene heur gaasten veur naor henr hal Naar



hielemaole aachterin, in een protte dreuge blaeden laggen
zes kleine stiekelvarkenties. Heur stiekelties weren nog
hielemaole wit en zaachte. ,,Bin ze niet lief?” glimde
Iegeliene. Ja heur, de keboolters vunnen ze slim lief en ok
hiel mooi. legeliene heur ogies begonnen nog meer te
gleensteren. Haostig begon ze wat blad bi’j mekeer te
klauwen. ,,Veur jim, om in te slaopen,” zee ze. ,,Mar dat
kuwwe zels wel doen,” zee OIf. ,,Gao ie d’r mar gauw op uut
om wat eten.” Krek zo hadde as ze begonnen was mit
klauwen hul ze d’r ok weer mit op. As de keboolters et niet
onfesoenlik vunnen, dat mossen ze et zels mar doen. Dan
gong ze now eerst mar weer vot. De keboolters glimkten in
de baord en Ulf zee: ,,Gao mar gerust vot Iegeliene, wi’j
redden oons wel. We bin al lange bliede dawwe hier slaopen
meugen.” legeliene knorde tevreden en gong weer op stap.
Even laeter laggen de keboolters lekker te slaopen. Ze
heurden Iegeliene niet iens weer thuus kommen.

Alf wodde ere morgens al vroeg wakker. Wat was dat
toch veur een levend? Een gedribbel van poties, gepiep,
gesjilp, gefluit, alderhaande geluden deur mekeer. Alf gong
overaende en leup naor de uutgaank van et hol. En wat hi’j
daor zag! Et leek wel of alles dat lopen, vliegen of kroepen
kon daor veur et hol bi’j mekeer kommen was. Hi’j mackte
de beide eren gauw wakker en doe ze mit heur drienend et
hol uut kwammen vleug d’r een ekster op een toeke en
begon te schatteren: ,,Daor bin ze! Daor bin ze!” Alle
dieren nammen et over. Krijen krasten, een vos blafte,
knienen daansten in de ronte en een peer liesters zongen
boven alles uut: ,,Vandaege vieren we feest mit mekeer,
want de keboolters bin d’r weer!”

De keboolters zels begrepen d’r niks van, hoe wussen al
die dieren dat ze hier weren? Mar daor kwam legeliene et
hol uut dribbelen en giechelde: ,,Now, hoe vienen jim dit?
Ik hebbe gisteraovend alle dieren die 'k tegenkwam verteld
dat jim hier weren. En now bin ze allegeer kommen om jim
te zien en om jim te vraogen om hier bi’j oons in de bos te
blieven. Jim kun dan wel hi’i mi’i wanen!” Alla Adiara-



begonnen weer te roepen, te fluiten en te piepen dat zeetd'r
mit iens weren. De liesters begonnen weer te zingen en een
hiele koppel jonge knienen daanste mit mekeer in de ronte.

,,Goed van mi’j bedocht, hen?” zee Iegeliene. ,,Ja, dat hej’
mooi bedocht,” zee Ulf en hi’j keek slim eernstig. ,,Mar ik
daenke toch dat et niet kan Iegeliene.” ,,En waoromme
niet? D’r is hier plak genoeg. En in een bos heuren
keboolters! Dat was vroeger ok zo.” Ulf schudde et heufd.
,,Help mi’j even om op die toeke bi’j de ekster te klimmen,
dan za’k ze vertellen waoromme as we hier niet blieven
kunnen.” De ekster hadde et heurd, flodderde naor
onderen en zee: ,,Gao me mar op ’e rogge zitten, dan vlieg ik
je d’r wel henne.” Even laeter zat Ulf op ’e toeke naost de
ekster en reup: ,,Beste dieren, luuster allemaole even! Dan
zal ik jim vertellen waoromme as wi’j hier binnen. Ik hope
dat jim dan begriepen dawwe hier niet blieven kunnen.”
Doe begon hij te vertellen van heur opdracht om
onderzuuk te doen naor et levend van de meensken. Hi’j
vertelde ok wat ze an now toe zien en mitmaekt hadden.
Mar d’r was nog vule meer waor as ze nog niks van wussen
en daoromme mossen ze veerder de meenskewereld in.
Want as ze in Keboolterlaand weeromme weren mossen ze
verslag uutbrengen over alles wat de laeste honderd jaor
veraanderd was.

,,Waoromme maeken jim aenlik zoe’n drokte over de
meensken?” vreug de ekster. ,,Die willen alliend mar de
baos speulen over alles wat leeft. Ze mienen dat alles op ’e
wereld van heur is en dat ze overal mar mit doen kunnen zo
as zi’j willen. Wi’j as dieren redden et wel onder mekeer, as
de meensken heur d’r mar niet mit bemuuien! En wi’j
vienen dat keboolters meer bi’j oons heuren as bi’} de
meensken!”

Alle dieren weren et mit de ekster iens en maekten weer
een levend as een oordiel. Alf en Olf keken mekeer an.
Zollen ze now ok last mit de dieren kriegen? Mar Ulf bleef
kalm. Hi’j stak beide hanen in de hoogte en reup dat ze
allemaole stille wezen mossen. Doe 7ee hi’i- Nat iim d’r 7






over daenken kan ik mi’j wel begriepen. Mar wi’j bin hier
now ien keer kommen om onderzuuk te doen naor et
levend van de meensken. Dat is oonze opdracht. Jim
geleuven in oons. Jim weten zo gauw as jim oons zien dat
we keboolters binnen. Jim weten ok dat we alliend mar et
goeie willen veur alles wat leeft. Mar et grootste pat van de
meensken geleuft niet meer in oons. Die mienen dawwe
gien keboolters binnen. Ze daenken dawwe van een ere
pleneet kommen. Ja, ze geleuven alderdeegst dawwe slim
geveerlik binnen! En now willen we ok graeg te weten
kommen waoromme de meensken niet meer an oons
geleuven. As we dat ien keer weten, kuwwe misschien zo
veer kommen dawwe de meensken helpen kunnen om weer
in ’t mooie en ’t goeie van et levend te geleuven en dat te
beholen.”

De dieren begrepen niet vule van die toespraoke, mar wel
zovule dat ze niet hoefden te perberen om de keboolters bi’j
heur te holen. ,,Et gaot mien voegelverstaand te boven,” zee
de ekster wat nottelig. ,,Mar et zal wel zo wezen. Gao me
mar weer op ’e rogge zitten. Dan za’k je weer op ’e grond
zetten.” Ulf kwam weer veilig bi’j zien kammeraoden op ’e
grond. De dieren gongen iene veuriene vot. ,,Och, och,” zee
Iegeliene, ,,ik hadde et allemaole zo mooi bedocht. Jim
hadden zo gezellig bi’j mi’j wonen kund. Mar ja, et is niet
eers.” Praotende in heurzels gong ze et holin. De keboolters
bleven mit heur drienend aachter. Elk hadde zo zien eigen
gedaachten. ,,Kom,” zee Ulf nao een posien. ,,Lao’we mar
opstappen. Et spiet me da’k al die dieren zo teleurstellen
mos. Mar jim zullen et d’r mit iens wezen dawwe niet eers
kunnen. We moe’n toch an oonze opdracht voldoen.” De
beide eren nikten. Ze pakten heur roggezakken op en
zonder wat te zeggen gongen ze op pad. Ze hadden nog niet
zo hiel lange lopen doe ze op een laene uutkwammen. An
weerskaanten stonnen hoge bukenbomen.

»wat zuwwe, links of rechts?”” zee OIf. ,,Rechts,”

heurden ze een stemme boven uut de bomen zeggen. Alle
dricie keken 7ze amhaoene Nanr Luwnm anm inlbhane. -



een prachtige rooie stat bi’j een bukestamme daele roetsen!
Doe hi’j veur de keboolters op ’e grond zat vertelde hi’j, dat
hi’j mit de ere dieren die morgen bi’j et hol van legeliene
west hadde. Boven deur de bomen was hi’} mit de
keboolters tot hier an toe gaon. Hi’j hadde heurd dat ze
naor de meensken toe wollen. En now kon hi’j ze naor een

meenske toe brengen
daor as ze niet bange
veur hoefden te we-
zen, docht hi’j. Eke,
zoas hi} himzels
nuumde, zol boven
deur de bomen naor
rechts gaon. De ke-
boolters mossen deur
de laene dezelde
kaant uut gaon. Eke
zol op ’t aende van de
laene weer naor onde-
ren kommen en heur
veerder te plak bren-
gen. Rap klom hi)
weer naor boven en
de keboolters leupen
de kaant op, die Eke
zegd hadde. De laene
kwam uut op een
eupen plak in de bos.
Onder de laeste boom
zat Eke al te waach-
ten. ,,Kiek,” zee hi’j,
,zien jim daor dat
hoolten husien op vie-
len staon? Daor
woont de meens die ik

bedoele. Ik zit hier in
dﬂ hnnm wel ac nane

him te kieken, hoe as hi’j mit zien peerd en de hond
ommegaot. Hi’j voert ok altied de voegels en die
vertrouwen him zo goed dat ze zomar bi’j him op ’e
schoolder zitten gaon. Mi’j donkt, zoe’n meenske zal jim ok
gien kwaod doen.” ,,Dat daenk ik ok niet,” zee OIf. ,,We
gaon d’r mar weer mit frisse moed op of,” zee Alf. ,,Et isalle
keren nog goed oflopen an now toe.” Ze bedaankten Eke
veur zien hulpe en gongen op et husien an.

In *t schaad van de bos ston een peerd te soezen. Ulf vun
dat ze daor mar es een praotien mit maeken mossen. Doe ze
vlak veur him stonnen wodde et peerd wakker. Et was al
een oold dier. Hrj schudde zien maonen, keek om him
henne en zee: ,, Ik dochte da’k praoten heurde, mar ik zie
gien iene! He’k dan seins droomd?” De keboolters
begonnen te lachen. Nee henr ie hehhen niat dennmd



Kiek mar es veur je op ’e grond,” zee Alf. ,,Now wee’k et
hielemaole niet meer. Ik droomde da’k praoten heurde en
dat d’r zegd wodde: kiek es veur je op ’e grond. Datdoe’k en
wat zie'k? A’k wakker was zo’k zeggen: keboolters! Droom
ik now of bin ’k wakker?”

De keboolters mossen nog hadder lachen en zeden dat hij
niet droomde. Ze weren waorlik echte keboolters! Et peerd
schudde de maonen nog es een keer. Ja, hi’j was toch wel
goed wakker. ,,Mar hoe kommen jim hier? Waor kommen
jim weg?” ,,We kommen uut Keboolterlaand en Eke, de
iekhoorn het oons hier henne brocht.” Olf wees naor boven
in de boom, waor as de iekhoorn nog zat te kieken. ,,H1’j zee
dat hier een goed meenske woont, die oons grif wel wat
vertellen wil over et levend van de meensken.” Et peerd
nikte. ,Ja, ik wone hier mit de oolde man en de hond.
Vroeger trokken we mit de waegen van et iene plak naor et
ere. Mar daor bin we now alle drieje te oold veur. En mital
die auto’s bi’j de diek is et ok gien doen meer om zo te
trekken.” ,,Waor is de oolde man now?” vreug Ulf. Hi’j was
even vot om bosschoppen, mar hi’j zol zo wel thuus
kommen, docht et peerd. De keboolters gongen bi’j et peerd
in’t grés zitten om op e man te waachten. Inienend begon
et peerd te hinniken. ,,Kiek, daor kommen ze an.” De
keboolters keken de lacne uut waor as ze zels ok langes
kommen weren. Een oolde man mit een hontien kwam de
laene dacle. Hi’j hadde gien arge in de drie mannegies en
leup naor et peerd toe, dat hi’j op ’e nekke klopte.

.20 mien jonge, waj’ bliede da’k d’r weer bin? Ja, ik
hebbe wel wat veur je mitneumen heur!” Hi’j haelde een
sukerklontien uut de buse en gaf dat an ’t peerd. Intied
hadde et hontien de keboolters ontdekt. Wiemelstattende
ston hi’j bi’j de drie kammeraoden, die tegen him praotten.
De oolde man kreeg heur ok in de gaten. ,, Wel allemachtig,
dat bin... Ja, dat moe’n ze wezen! Bin jim die mannegies
daor as iederiene et over het?

,»1k wete niet krek waor as jow et over hebben.” zee UIf.

dorp gaon om bosschoppen. In alle winkels daor hi’j west
hadde, wodde d’r praot over drie kleine mannegies die hier
argens ommezwarven mossen. Et weren geveerlike
kerelties, zeden pattie. Ze kwammen van een ere pleneet en
wollen de eerde bezetten. Een peer daegen leden hadde de
burgemeester van Bovervene ze gevangen neumen, mar ze
weren weer ontkommen. En now weren overal in ’t laand
pelisies en alderdeegst soldaoten om heur an’t zuken. Alle
uren wodde d’rin de ni’isberichten venr de radia aver nennt



En d’r stonnen hiele stokken over in de kraanten, mit
petretten van Diekman en de vrouw en kiender d’r bi’j. D’r
ston ok een petret in van de burgemeester van Bovervene en
daor ston onder dat de burgemeester aenlik niet geleufde
dat et geveerlike mannegies weren. En zien vrouw hadde
zegd dat et belachelik was. Neffens heur weren et
keboolters! ,,En a’k jim zo zie, dan daenk ik dat die vrouw
geliek het!” zee de oolde man. De keboolters nikten alle
drieje.

,,Die vrouw het geliek,” zee Ulf, ,,W1’j bin keboolters en
hebben hielendal gien kwaod in ’t zin. We bin hier alliend
mar om onderzuuk te doen naor de meniere van leven van
de meensken. As we daor klaor mit binnen, gaon we
weeromme naor Keboolterlaand. Daor praoten we dan mit
aandere keboolters over alles wat we zien en mitmaekt
hebben. En over de meugelikhied om oons middertied weer
onder de meensken te begeven. Om ze dan weer krek as
vroeger ongemurken mit alderhaande dingen te helpen.”

De oolde man schudde et heufd. Dat laeste mossen ze
mar niet op rekenen, zee hi’j. Mar hi’j wol heur wel helpen
zovule as hi’j kon. Inienend kwam et hontien, dat in ’t gros
lag, overaende en spitste de oren. Et peerd wodde ok
onrustig. ,,D’r is onraod,” zee de man. De keboolters, de
man, et peerd en de hond keken en luusterden vol spanning.

,»,Jk heur een auto! Op ’e laene!” zee Alf. De hond begon
te grommen. Over een pattien, dat van de ere kaant op et
hoekien groslaand uut kwam, kwammen twie soldaoten
anzetten! Uut de laene kwam een pelisiebussien. De
keboolters sprongen overaende. Waor mossen ze zo gauw
henne? De hond gong veur heur staon om ze te bescharmen
en leut de tanen zien! Mar de oolde man bleef hiel kalm.
Hi’j dee krek of hi’j nargens gien arge in hadde en
fluusterde: ,,Kroep onder de waegen. Klim tegen et veurviel
op en kroep op ’e dwasbalke veuran. Daor is een ruumte
daor jim wel in kunnen.” De keboolters deden zo as heur
zegd was. In heur schoelplak konnen ze alles heuren wat d’r
gebeurde en zegd wodde. Et bussien stonte vialk hi'i de



woonwaegen. Zes pelisies sprongen d’r uut. ,,De waegen
omsingelen!” wodde d’r kommedeerd. En tegen de oolde
man: ,,Wooniedaorin?’,,Hej’ d’r permissie veur om hier te
staon? Woonwaegens heuren op een kaamp!”

,,Kaamp is een woord da’k niet verdregen kan. En ik
hebbe permissie om hier te staon. Van de eigeners van de
grond en van de burgemeester!” De beide soldaoten
kwammen d’r ok bi’j. ,,Wat moe’n jim hier?’ zee dezelde
kommedeerstemme. ,,Om marsmannegies zuken. Mar we
weten hielendal niet hoe as ze d’r uutzien. Dus weten we
aenlik ok niet waor as we omme zuken.” ,,Da’s speurwark.
Daor weten gewone soldaoten, zoas jim, niks van of. Laot
dat mar an oons van de pelisie over!” ,,Best,” zee de iene
soldaot. ,,Kom Jan, dan gaon wi’j d’r lekker bi’j in 't grés
liggen.”

De pelisiemannen omsingelden de waegen. An de
aachterkaant iene en an de beide ziedkaanten ok iene. An
de veurkaant, bi’j de deure stonnen twieje. De zesde zol et
trappien op, mar mit hadde de hond him b1’ ’t bien. ,,Gao
weg hond! Roep die hond es weeromme! Eers krieJ” perces
veur et hinderen van een pelisieman in funktie!” ,Jow
vreugen mi’j a’k permissie hadde om hier te staon. Mar
hebbe ik jow permissie geven om bi’j mi’j in de waegen te
gaon? Ik wete hielendal niet wat jim willen. Die soldaoten
hadden et over marsmannegies, mar ze weten niet wat dat
binnen. Ik wete et ok niet, dat die hoeven jim hier niet te
zuken!” ,.Ja, heur es man, wat et now krek binnen en hoe ze
d’r uutzien weten wi’j ok niet. Mar ze moe’n slim geveerlik
wezen, En daoromme moe'n wij ze opzuken en
oppakken!”

.»Z0, zo, slim geveerlik zeggen jow. Dan meugen jim wel
veurzichtig wezen. Ik zol zeggen zuuk de waegen mar goed
deur. Zok geveerlik volk hebbe ik ok liever niet binnen de
deure. Kom mar hier, Job, laot die man zien gang mar
gaon.” De keboolters heurden hoe de pelisieman boven
heur in de waegen ommestommelde. Nao een posien kwam



hi’j weer buten. ,,Niks te vienen,” zee hi’j tegen de beide die
bi’j de deure stonnen. ,, Instappen mannen!”

Even laeter hobbelde et bussien de laene weer uut. De
keboolters wollen weer veur ’t locht kommen. Mar et
hontien, dat weer bi’j et veurviel zat, zee: ,,Nog niet, de
soldaoten bin d’r nog.” De oolde man was naor de beide
soldaoten toegaon. Ze vertelden him dat ze de hiele morgen
al in de bos omme zwurven hadden mit wel dattig man. Ze
hadden et nocht d’r dikke of, zeden ze. Want et was krek of
d’r boven in de bomen en overal in de bos dieren zatten die
heur uutlachten. ,,Ik zol zeggen,” zee de oolde man, ,,zuuk
jim kammeraoden mar weer op. Jim hebben wel zien dat
die mannegies hier niet binnen. As jim hier de laene
uutlopen, kommen jim zo weer op de straotweg uut.” De
soldaoten bedaankten him en gongen vot. ,,Kom now mar
weer veur 't locht,” zee Job tegen de keboolters. De man
kwam weer bi’j de waegen en zee: ,,Dat hewwe ok weer had.
Ik zal now eerst mar een bakkien koffie zetten. Daor
hebben jim daenk’ ok wel zin an?’ Dat leck de drie
kammeraoden goed toe en al weren de koppies wel wat
groot veur heur, de koffie smaekte best. Intied zatten ze nog
wat nao te praoten over wat ze krek beleefd hadden.
Inienend zee Alf: ,,Doe wi’j daor op die balke laggen,
heurden we jow tegen de pelisie zeggen, daj’ et woord
kaamp niet verdregen kunnen. Ik hope daj’ et niet slim
vienen da’k d'r over beginne en vraoge waoromme dat zo is.
As jow d'r liever niet over praoten willen neme ik et jow
hielendal niet kwaolik.”

Et bleef even stille. De oolde man steerde veur him uut
zonder wat te zeggen. Alf zat veur him daele te kieken. De
beide eren keken him wat verwietend an. De oolde man
zochtte en begon dan te praoten. ,,Jim hebben heurd da’k et
woord kaamp niet verdregen kan. Ik praote d’r ok liever
niet over. Mar omdat jim hier binnen om zo vule meugelik
over de meensken te weten te kommen, za’k d’r mit jim toch
over praoten. Want et het ok te maeken mit et leven en
daenken van de meensken.” Et bleef weer even stille.



Doe begon hi’j te vertellen. ,,Et is al lange leden, al goed
veertig jaor. Ik was jong en hadde een vrouw en vier
kiender. We hadden een goeie waegen, een mooi peerd en
we trokken van’t iene plak naor ’t ere, van ’tiene laand naor
't ere. Ik verdiende de kost mit haandel in peerden en et
opknappen en verhaandelen van oolde vioelen. Mien
vrouw gong wel es mit wat negosie bi’j de deuren langes en
verdiende zo ok nog wat. Aovens zatten we vaeke mit een
hiele koppel om et vuur en maekten meziek en zongen en
daansten mit mekeer. We wussen dat de meerste meensken
wat schoftig veur oons weren, mar daor trokken we oons
niks van an. We leefden zo as oons volk deur de iewen
henne leefd hadde en we weren gelokkig mit die wieze van
leven. Doe kwam d’r oorlog. Ik wete niet of jim as
keboolters daor wat van weten, mar et hiele laand wodde
bezet deur vremde soldaoten. In’t eerst konnen we nog wel
wat reizen en trekken. Mar doe op een keer mossen we oons
inschrieven laoten in de gemiente waor as we doe mit de
waegen stonnen. Wi’j mit nog twie huusholings weren
toevallig hier in disse gemiente. We kregen te heuren dawwe
hier blieven mossen op ’t woonwaegenkaamp. Dat deden
we en perbeerden zo, van hier uut nog wat haandel te doen.
Et vul niet mit, want de peerden weren ok allegere
inschreven, die konnen we niet verhaandelen. As ze
geschikt weren veur 't leger, wodden ze deur de bezetters in
beslag neumen. Mar dat was ’t slimste nog niet...

Op een naacht gebeurde et. Overvalwaegens om-
singelden et kaamp. Alle drie de huusholings wodden uut
de waegens haeld en naor een groot kaamp brocht. In dat
kaamp zatten al duzenden meensken. Die weren oppakt
omdat ze joden weren. Wiy wodden oppakt omdat we
zegeuners weren. Allemaole omdat we wat aanders
dochten en leefden as et grootste pat van de meensken. Uut
dat kaamp vertrokken alle weken treinen vol meensken.
Waorhenne wussen we niet. Op een dag wodden wi’j ok in
iene van de veewaegens stopt. Daegen reden we zonder te
weten waor we terechte kommen 7ollen Tn ’t laecta



kwammen we in een nog vule groter kaamp. Ik mos b’
mien vrouw en kiender weg. Mit ere starke, jonge kerels
wodde ik in een barak stopt. Een peer daegen laeter
wodden we weer naor een aander kaamp brocht en mos ik
warken op een febriek... Mien vrouw en kiender he’k nooit
weer zien...

Doe ’k nao de oorlog vri’j kwam bin ’k eerst hier henne
gaon. Al wus ik wel beter, ik hoopte toch dawwe mekeer
weer vienen zollen. Br'j de gemiente, et Rooie Kruus en zok
soorte van instellings perbeerde ik wat over mien
huusholing te weten te kommen. Mar doe °k nao een peer
maonden nog niks heurd hadde, bin ’k weer naor et laand
gaon waor a’k gevangen zeten hadde. Et hiele laand he’k
deur zwurven en ofzocht en ofvraogd. Soms trof ik
inkelden van oons volk die d’r ok deurkommen weren. Z1’j
wussen ok van niks. Meerstal weren ze krek as ikke heur
hiele femilie ok kwietraekt. Ik wus da’k ze niet weeromme
vienen zol, mar ik bleef ommezwalken en zuken. Tot da’k
op een keer een zuster van de vrouw en heur huusholing
trof. Z’j weren de daans ontsprongen, deur dat heur man
een paspoort hadde van een laand dat niet in oorlog was. Ik
trok een posien mit heur op. Mar op een dag vreug mien
snaorske: ,,Hej’ daor in Bovervene nog een waegen staon?”
Ja, dat ha’k en ik begreep wat ze bedoelde. ,,Dan moej’ daor
henne gaon, Jani. Ie weten krek zo goed as ik dat Gisela en
de kiender niet weer kommen. En ie kennen et gebruuk van
oons volk, ie moe’n zorgen dat ze onderdak kriegen.”

Ere daegs bin ’k op ’e reize gaon, hier henne. Mien
waegen ston d’r nog krek zo. Twie daegen he’k d'r in
woond, in de naacht is hi’j ofbraand. Mien vrouw en
kiender hadden onderdak... Mar a’k et woord kaamp
heure, komt alles weer boven.”

Zwiegende steerde hi’j veur him uut. De keboolters zeden
ok niks. Wat mossen ze zeggen? Van al zokke
verschrikkelike dingen hadden ze nooit wat heurd. Job, die
naost zien baos in’t gros lag, legde him de kop op’e kni’je en
slikte him over de hanen Ft wac krek ac wnl hi’i Tani



troosten. In’t laeste zee Alf dat et him speet dat hi’j d’r over
begonnen was. De oolde man schudde et heufd. ,,As jim
wat weten willen over et leven van de meensken, vien ik dat
jim dit soorte dingen ok weten moeten.”

Et was weer even stille. Doe zee de oolde man dat hr’y
now ok wel es heuren wol wat as zi’j allemaole beleefd
hadden. Now, dat kon vanzels wel. Omstebeurten vertelden
de keboolters wat ze allemaole zien en mitmaekt hadden.
Doe ze uutpraot weren vreug de oolde man: ,,En wat willen
jim now? An now toe hebben jim de hieltied gelok had. Mar
d’r wodt in ’t hiele laand om jim zocht. En as ze jim te
pakken kriegen kon et wel es verkeerd oflopen.” ,,Mar we
hebben toch niks verkeerds daon,” zee Ulf. Nee, dat hadden
ze ok niet. Dat wus de oolde man ok wel.

..Mar jim heuren tot een wereld die de meensken niet
meer kennen en daor ze niet meer in geleuven. Jim leven mit
en veur alles wat leeft. Meensken willen de baos speulen
over alles wat leeft en ok over mekeer. En alles wat eers leeft
en daenkt as zi’j bin ze bange veur. Daoromme bin ze ok
bange veur jim en willen ze jim oppakken.” ,,Mar alle
meensken bin toch niet zo? Geeske en Beppe en de
burgemeester en de vrouw, die wollen oons toch helpen,”
zee OIlf. Jani nikte. Hi’j wus wel dat alle meensken niet zo
weren. De burgemeester en de vrouw weren hiele beste
meensken. Mar dat ze de keboolters lopen laoten hadden
kwam deur et verhael van de hond. En de burgemeester
kon d’r zels nog wel last mit kriegen as et uutkwam dat hi’j
en de vrouw ze vothulpen hadden.

Olf zochtte. Hoe mossen ze d’r mit an. Om now zo mar
weeromme te gaon naor Keboolterlaand... Mar an de ere
kaant, om goeie meensken in muuilikheden te brengen...
En om zels oppakt te wodden... ,,Prakkeseer d’rnog mares
over,” zee Jani. ,,Jim kun bi’j mi’j blieven zolange as jim
willen.”

Die middag schreven de keboolters eerst heur aeventuren
van de laeste peer daegen op. En ze praotten d’r lange over
hoe as ze veerder doen zollen. Aenlik hadden 7o nam »ilr-



eers mitmaekt as et leven op ’e boerkert’je, zee Ulf. De beide
eren weren et d’r mit iens en ze besleuten om nog een
schoffien onder de meensken te blieven. Dat zeden ze ok
tegen Jani en die vun dat ze zels et beste wussen wat ze doen
mossen. En hi’j zee d’r bi’j: ,,Ik kenne ok nog wel een peer
meensken die wel te vertrouwen binnen. Ze hebben mi’j ok
altied hulpen. Dit stok laand is ok van heur. Sund de tied
da’k niet meer trekken kan, mag ik hier mit de waegen
staon.”

Tegen de aovend wodde et wat fris en Jani maekte een
groot vuur. Mit mekeer zatten ze d’r omme henne. Ulf zee:
,.Jow hadden et ok over vioelen, kuj’ ok speulen?” De oolde
man zien ogen begonnen te gleensteren. ,,Now, of ik
speulen kan! Dat was vroeger altied mien lust en mien
leven... En now mien troost.” Even was hi’j weer stille. Dan
gong hi’j wieder: ,,Zo aovens bi’j ’t vuur, ikke speulen en de
eren daansen en zingen... Mar dat komt nooit weer. Toch
speule ik nog wel es en dan is et krek of ik weer in die tied
leve...”

H1’j steerde een posien in 't vuur en gooide d’r nog een
peer stokken hoolt op. Doe kwam hi’j in de bienen en gong
de waegen in. Even laeter kwam hi’j weer butendeure mit
een vioele. Zonder een woord te zeggen begon hi’j te
speulen. De vioele zong, goelde, jubelde, klaegde... De
keboolters luusterden as weren ze betoverd. Ze vergatten
alles om heur henne. En ok et peerd en de hond leken onder
de betovering van de meziek te wezen. Zodoende hadde
gien iene van allemaole d’r arge in dat d’r over et pattien een
peer meensken an kuieren kwammen. Een aentien van et
vuur of bleven ze staon te luustren tot de vioele zweeg. Ze
klapten in de hanen en kwammen dichterbi’j. ,,Prachtig
Jani, prachtig!” zee een vrouwludestemme. Allemaole
schrokken ze! Wie weren dat? Mar doe de oolde man him
ommedri’jde en heur zag, lachte hi’j en zee: ,,Oeh, binjimeet,
dan is ’t wel goed.” De man en de vrouw lachten allebeide
ok en vreugen waoromme as hi’j zo schrok. Jani zee niks,
mar wees mit de striekstok naor de drie keboolters die ande

ere kaant van 't vuur zatten. Die vreugen heur of hoe as dit
oflopen zol. ,,Wat bin dat toch?” vreug de vrouw. ,,Mar dat
bin keboolters!” ,,Keboolters?”” zee de man en leup naor de
drie mannegies toe. Die bleven stille zitten waor ze zatten.
De man gong op ’e huken zitten om ze beter te bekieken.
,Verduld ja, ik geleuve daj’ gelieck hebben, Anna!” Dan
keek hi’j Jani an en vreug: ,,Bin dit soms die mannegies
daor iederiene zoe’n drokte over maekt? In de kraante, veur
de radio en op ’e tillevisie. En pelisies en soldaoten die
overal alles op ’e kop zetten. Bi’j mi’j in ’t atelier keken ze
alle beelden veur marsmannegies an.” ,,Zo, bin ze ok al bi’j
jim west. Now, hier ok al. Mar zo as jim zien, ze hebben ze
niet te pakken kregen,” zee Jani.

De man schudde et heufd. Hi’j begreep d’r niks van. De
vrouw was bi’j de keboolters in’t gros zitten gaon. Ulf stelde
himzels en zien kammeraoden an heur veur. ,,Ik bin Anna
en dat is mien man, Ko,” zee de vrouw. ,,Mar vertel oons
now es hoe as et allemaole zit, want we snappen d’r niks
van. Vandemorgen op ’e¢ radio eerst een bericht over
marsmannegies die pakt weren en ok weer ontkommen.
Hiele stokken in de kraante over die zelde mannegies. Dan
de pelisies om de deure, die de hiele boel over staek haelen.
En now kommen we hier om naor Jani te luustren en we
vienen drie echte keboolters. Bin ’k now aenlik wakker, of
droom ik?” ,,Nee Anna, ie dromen niet. Mar laot ze jim zels
alles mar vertellen,” zee Jani. Ulf streek him over de baord
en vertelde et hiele verhael mar weer. Over heur opdracht
en alles wat ze mitmaekt hadden. Doe Ulf alles verteld
hadde, zee Ko: ,,Hoe is et meugelik! Altied hewwe docht
dat verhaelen over keboolters sprokies weren. Dat ze niet
echt bestonnen! En now zitten hier drie springlevende echte
keboolters veur oons! En dan te daenken wat die
mannegies te wege brocht hebben! Iederiene overstuur deur
grote verhaelen over wezens van ere pleneten die de eerde
bezetten willen. Et is aenlik om je slop te lachen!”

Mar Anna, zien vrouw, keek eernstig. ,,Ko,” zee ze,
.bekiek ze es goed. Hoe et kan heorien ik niat Mar va =ian



d’r krek zo uut as dat ik ze altied tekend hebbe veur de
plaeties in de sprokiesboeken. Ik beginne te begriepen da’k
aenlik altied weten hebbe dat ze toch bestonnen. En
daoromme wus ik ok hoe a’k ze tekenen mos!” Jani en Ko
keken heur verheerd an. Ze begrepen niet goed wat as ze
bedoelde. Mar de keboolters begrepen heur wel. Ze
begrepen dat Anna, krek as Beppe en Geeske en de vrouw
van de burgemeester wat beweerd hadde dat een protte
meensken kwiet weren. Et geleuf in et goeie en mooie! Mar
dat zeden ze niet allemaole. Ze zeden alliend mar dat ze
heur begrepen. En Alf vreug: ,,Maeken jow tekenings veur
boeken en verhaelen? Meugen we die es zien?” Netuurlik
mochten ze die zien, zee Anna. Ze vun et mooi om ze ande
keboolters zien te laoten. Ko vun dat ze allemaole mit
mekeer mar naor heur huus gaon mossen. Dan konnen de
keboolters zien beelden ok zien. En as ze wollen konnen ze
ok wel bi’j heur uutvanhuus blieven.

Wat vienen jow d’r van, Jani?” De oolde man nikte. ,,As
jim dat willen liekt me dat beter toe as dat ze bi’j mi’j blieven.
Want jim kun heur meer vertellen en zien laoten over et
leven van de meensken in disse tied as dat ik dat kan.”
Allemaole mit mekeer gongen ze et pattien daele naor et
huus van Ko en Anna.

Doe ze daor an kwammen lag op’e hoeke van’t huuseen
grote hond. ,,Waor komt die weg?” vreug Jani. ,,Is dat jim
hond?” Nee, de hond was niet van Ko en Anna. Ze wussen
niet waor as hi’j weg kwam. Doe ze van hun huus gongen
was hi’j d’r nog niet. Olf gong naor de hond toe en begon
tegen him te praoten. De hond tilde de kop op en keek OIf
bange an. ,,Jaeg me niet vot, ik bin zo mu. Ik hebbe al drie
daegen zonder eten ommezwurven.” De eren kwammend’r
ok bi’j en OIf vertelde wat de hond zegd hadde. ,,Geef him
eerst mar wat drinken en een stok brood.” ,,Aarm dier,” zee
Anna, ,,ik zal je gauw wat ophaelen.” Ze gong naor huusin
en kwam even lacter weer mit een schaole mit waeter en een
stok brood mit vleis. Gruusaordig begon de hond te eten, in

en slikte heur over de hanen. Ulf vreug him wat d’r gebeurd
was en hoe as hi’j hier terechte kommen was. ,,Laot him
eerst mar even uutrusten,” zee Olf. ,,Dan kuwwe dommiet
wel es weer zien.”

,,Dat liekt mi'j ok et beste toe,” zee Anna. ,,We gaon eerst
mar in huus om wat te drinken en de appeltaart te pruven,
die ’k vandemiddag bakt hebbe.” Et was al haost donker
doe ze weer buten kwammen. Et was mooi weer, de maone
begon op te kommen. Jani gong et pattien daele naor zien
waegen. De keboolters gongen naor de hond, die noglagte
slaopen. Olf streek him over de kop en zee: ,,Hoe is ’t jong,
b’} al wat bekommen?’ De hond dee de ogen eupen en
keek nog wat suffig om him henne. Doe hi’j de keboolters
geweer wodde, kwam hi’j half overaende. Now wus hi’j et
weer. Hoe as hi’j ommezwurven hadde en in’t laeste zo mu
west hadde dat hi’j hier mar liggen gaon was. Endat d’rdoe

praotte. En een vrouw die him eten geven hadde. En now
was dat mannegien d’r weer en nog twie van die kerelties.
De vrouw was d’r ok weer en ok nog een man. Waor was
hi’j aenlik?

H71’j kon ’t him niet begriepen wat him overkommen was.
H1’j schuddekopte en jankte zachies. ,,Laot oons mar even
mit him alliend,” zee Ulf tegen Annaen Ko. ,,Dan kan hi’j
oons vertellen wat d’r gebeurd is.” Ko en Anna begrepen et
en gongen in huus.
~,,Geef je mar weer daele,” zee Ulf tegen de hond. De
keboolters gongen br’j him op’e grond zitten. Olf aaide over
de grote kop en zee vrundelik: ,,Ie bin aorig van de wieze,
donkt me. Vertel oons mar es wat je overkommen is. ’t Kan
wezen dat wi’j je wel helpen kunnen.” De hond keek heur
iene veur iene an en begon een betien mit de stat te
wiemelen.,

,»Et s al begonnen doe ’k nog mar hiel klein was. Mit nog
vier jonge honties woonden we mit oonze mem in een grote
schure. Daor kregen we eten van de meensken en speulden
we op e dele of in ’t stro. D’r weren ok kiender en daor
speulden we ok wel es mit butendeure op ’t hiem. We
hadden een mooi leventien zo mit mekeer enik docht datet
altied zo blieven zol. Op een middag laggen we lekker
dichte tegen Mem an in ’t stro te slaopen. We hadden een
hiele poze buten speuld en weren mu. Inienend wodden we
wakker deurdat Mem in de bienen gong en gromde. Een
vremde man ston mit de baos bi’j oons nussien in ’t stro.
Mem leut de tanen zien doe die vremde man op ’e huken bi’j
oons zitten gong. De baos zee dat ze stille wezen mos en dee
heur an’t ketten. Doe bekeek die man oons iene veur iene.

,»Die moet et mar wodden,” zee hi’j en wees mi’j an. Hi’j
haelde wat pepierties uut de buse en gaf die an de baos. Ik
wodde oppakt en mitneumen naor een auto die op °t hiem
ston. Mem gong tekeer en scheurde en trok an’t ketten en
ik begon te janken, Mar et gaf niks. Ik wodde aachter inde
auto op ’e baank zet, de man stapte in en ree vot. Nao een

We weren in een straote mit hiele hoge huzen. De man
praotte tegen me en aaide me over de huud. Mit mi’j op’e
aarm gong hi’j iene van de huzen in. Hi’j drokte op een
knoppe in de mure. Even laeter gong d’r een deure eupen en
hi’j stapte een klein hokkien in. Daor drokte hr’j weer op
een knoppe. De deure gong dichte en ik vuulde dawwe
omhogens gongen. Dat duurde mar even, et hokkien stopte
en de deure gong weer eupen. We kwammen in een lange,
briede gaank mit allemaole deuren. Ik was doodsbenauwd
en trilde et uut. Et was allemaole zo vremd! ,,Stille mar
mien diertien, ie hoeven niet bange te wezen. We bin now
thuus,” zee de man. Hi’j haelde een sleutel uut de buse en
dee iene van al die deuren los. Een joongien kwam oons al
integen. ,,Wat hej’ daor, Heit? Een hontien?!!”,,Jajong, die
is nog veur je jaordag. Ie wollen toch graeg een hond
hebben?” Ik wodde op ’e grond zet. Et joongien aaide me en
was slim bliede. D’r kwam ok een vrouw bi’j. ,,Moej’ es
kieken, Mem! Zoe’n mooi hontien! Heit zegt dat hi’j nog
veur mien jaordag is!” De vrouw keek iens niet naor me en
zee: ,,Waor moe’n we mit dat biest henne? In de kaemer
zeker!” ,,Now, daor is toch ruumte genoeg. Jehan het al zo
vaeke om een hond zeurd en et is him al zo vaeke beloofd.
Mar altied as 't wezen zol, haj’ weer bezwaoren. Dat
now he’k mar nargens over praot en iene kocht!”

..Moej’ es kieken, Mem, zo lief as hi’j is. Hi'j magtoch wel
bi’j oons blieven, Memmie?’ ,,Now toe dan mar. Mar
daenk d’r omme da’k gien last van him hebben wil! En jim
moe’n zels veur him zorgen, d’r mit him uut gaon en
bosselen en zo wat henne! Dat doe ik niet!”

Al hoe klein a’k ok was, ik begreep wel da’k van die
vrouw niet vule goeds te verwaachten hadde. Mar mit
Jehan wa’k al gauw goeie maoties. De man was ok
vrundelik en goed veur me. Veurdat hi’j morgens naor ’t
wark gong en aovens as hi’j thuus kwam gong hi’j altied
even mit mi’j lopen. Tussen de middag en nao schoeletied
nam Jehan me mit naor et park in de buurt om daor mit me
te speulen. In huus. alliend mit de vronw hulik me 7a ructio



a’k mar kon. Mar de hiele dag stille in de korf liggen vul niet
mit en a’k d’r dan es even uut kwam was ’t mitien: ,,Loop
me niet veur de voeten, niet mit de snute tegen ’t glas, niet
op ‘e baank!” Ik wodde doodzenewachtig van al dat
gefoeter en daordeur leup ik op een keer een taofeltien mit
een bloempot omme. Now, doe was et hielendal mis. Ik
wodde uutschullen, deur mekeer schudded en in de korf
smeten. Een ere keer kwam Jehan wat laete thuus uut
schoele en ik mos zo verschrikkelik neudig. In’t laeste hul ik
et niet meer uut. Ik kreup aachter de baank en piste op ’e
vloer. Mar netuurlik zag ze et. Ik wodde in ’t nekvel grepen
en mit de neuze in mien eigen poeltien drokt. ,,Grote
viesterd daj’ binnen! Aj’ me dat nog een keer lappen smiet ik
je de deure uut!” Ik kreeg nog een peer klappen mit een
pantoffel en vlochtte de hal in. Gelokkig kwam Jehan krek
thuus en nam me mit naor 't park. Doe we weer
thuuskwammen was de bujje zowat overdreven. Mar van
die tied of an kon ik hielendal gien goed meer doen. Daor
kwam bi’j da’k al mar groter wodde. Hoe veurzichtig a’k ok
was, et gebeurde toch nog wel es da’k een briek ongeluk hul
tussen al die mooie spullen. Dan was’t weer mis, dat ik bleef
mar zo vule meugelik in mien korf.

Mar as de vrouw de deure uut gong om bosschoppen te
doen, kwam ik d’r gauw uut en gong op ’e baank zitten.
Dan kon ik et glas uutkicken naor de ere kaant van de
straote. Daor weren vaeke meensken en ok wel es katten op
et balkon. Zo gauw a’k dan de sleutel in’t slot heurde kwam
ik weer van de baank of en vlutte in de korf. Dat gong een
hiele tied goed, tot da’k een posien leden begon te
verhaoren. Eerst hadde ze d’r nog gien arge in, mar op een
keer zag ze een plokkien haor op ’e baank. Ik wodde slim
uutprutteld, mar daor bleef et bi’j.

Mar een dag of wat leden gong et mis. De vrouw hadde
die morgen alles in de kaemer van ’t stee haeld. Dat
gebeurde alle weken een keer. Ik wodde dan mit de korf in
de hal zet. Doe z¢ alles schone maekt hadde en de boel weer
op 't plak ston. kwam ik mit de k6rf weer in de kaemer. Tk



bleef rustig liggen tot ze de deure uut gaon zol om
bosschoppen. En ja heur, in ’t lange laeste heurde ik de
deure in 't slot valen.

Ikke de korf uut en op ‘e baank! Now, dat trof ik! Op et
balkon an de overkaant zatten twie katten, die spul hadden!
Allebeide zatten ze daor mit hoge roggen en dikke statten
tegen mekeer te blaozen! Ik vun et een pracht vertoning en
zat mit de snute stief tegen 't glas an te kieken.

,»Smerige hond, kom van de baank of!” Ik hadde niet
heurd dat de vrouw thuuskommen was en schrok zo, da’k
meer van de baank of vul as sprong. Ik kwam tegen de grote
staonde laampe an, dat die vul omme, dwas over de taofel.
D’r ston een vaas mit bloemen op die ok ommevul. Jim
begriepen dat et doe hielemaole mis was. Ze raosde, sleug
en schopte naor me. Ik perbeerde de kaemer uut te
kommen. Mar ze greep me bi’j 't oor en trok d’r zo an da’k
et uutjankte van de piene. En doe wodde ’k zo lelk da’k
begon te grauwen en perbeerde heur te bieten. Daor schrok
ze van terogge. Ze leut me los en gong de kaemer uut. Ik
docht dat et over was, mar ze kwam d’r weer in mit de riem.
..Kom es hier,” zee ze veur heur doen nog al vrundelik. Ik
wus niet wa’k d’r an hadde en schietschorende gong ik naor
heur toe. Ze dee me de riem an en wat nog nooit gebeurd
was, ze nam me mit naor onderen. Ik begreep d’r niks van!
Ze nam me mit naor de auto, die op 't pleintien an ’t aende
van de straote ston. Ik mos aachterin, zels gong ze aachter’t
stuur zitten en doe reden we vot. Zol ze me weer naor Mem
brengen? Ik wodde zuver al een betien bliede da’k dommiet
weer mit de ere honties en Mem in de schure of op ’t hiem
speulen kon. En de kiender zollen d’r ok wel wezen. Alliend
Jehan was d’r niet, die zo’k toch wel missen...

Mar et pakte hiel eers uut. Op een stil aende weg stopte
de auto. De vrouw dee de deure eupen en zee: ,,Kom, d’1
uut!” Ik begreep niet wat as ze van doel was en sprong d’r
uut. Ze dee me de halsbaand mit de riem of en gaf me d'r
een klap mit over de huud. ,,Maek daj’ vot kommen. Ik bin
je meer as zat!” Ze stante weer in de antn en res unt

Daor ston ik liekem alliend in de baarm. Ik gong in ’t
gros zitten en begon te janken. Mar dat hulp ok niks.
Nargens was een levend wezen te zien. Toch bleef ik daor
mar zitten. Misschien zol de baos of Jehan wel kommen om
me op te haelen. Mar dan mos ik ok weer naor de vrouw en
de hiele dag in de korf. Dat leek me niet zo mooi toe. Zo zat
ik mar te prakkeseren, te piepen en te janken. In’t laeste
wa’k zo mu da’k in de slaop vul. Ik wodde weer wakket
deur et geluud van een auto. Zol dat de baos wezen om me
weer op te haelen? Mar nee, et was een ere auto die gewoon
deurree. Wat mos ik doen? Daor nog langer zitten blieven
en waachten of de baos kommen zol?

Ik keek es om me henne. Vlakbi’j was een hekkedam. Ik
leup d’r henne en een aentien et laand in. Wat een ruumte en
wat een vri’jhied om zomar zonder riem buten te lopen! Ik
kreeg d’r nocht an en gong veerder en veerder, totda’k in de
bos terechte kwam. Daor wa’k nog nooit eerder in west! Ik
kreeg locht van alderhaande dieren en dingen die ’k nog
nooit zien of reuken hadde. Ik leup mar enik snuffelde mar

ik honger te kriegen. Ik gong onder een boom liggen en
vreug me of hoe a’k aneten kommen mos. Ik was wend da’k
altied brokken en vleis uut blik van de baos kreeg. Hoe mos
dat now? Ik wus et niet, mar ik was zo mu da’k in de slaop
vul.

Ere morgens wa’k al vroeg weer wakker, mit nog meer
honger. Ik gong weer op stap. Ik hoopte da’k op de iene of
ere meniere wat te eten vienen zol. Nao een posien kwamik
weer in een stok laand terechte. Daor leup een hiele koppel
koenen die, doe ze me zaggen, allemaole aachter me an
kwammen. Ik was benauwd veur al die grote dieren en
gong onder de draod deur. Dwas deur een sloot kwam ik op
een reed. Die leup ik uut en ik kwam bi’j een boereplaetse.
Misschien kreeg ik daor wel wat te eten! Ik leup om de hiele
plaetse henne. Mar d’r was gien meenske te zien. D’r zat
alliend een dikke katte op ’e stoepe veur een deure. Doe ’k
him vreug of d’r gien meensken weren zee hi’j da’k him niet
an de kop zeuren mos. Hi’j wol slaopen en de meensken
weren naor de karke. Zo he’k de hiele dag en gister en
vandaege ommezwurven. Totda’k vanaovend hier terechte
kwam. Tk was zo mu en hongerig da’k niet veerder kon.”

,»En zo hebben wi’j jow vunnen,” zee Alf. Gelokkig bi’j’
hier bi’j goeie meensken. We zullen heur alles vertellen en
wie wet, meu;j” hier dan wel blieven.” De hond wiemelde mit
de stat, as wol hi’j et pad d’r mit anvegen. ,,As dat es waor
was! Hier bi’j goeie meensken en mit ruumte waor a’k vri’j
ommelopen en speulen kan! Mar as ze me mar holen
kunnen... Ik bin zo groot en zo roeg...”

De deure gong eupen, Ko kwam kieken of ze haost in
huus kwammen. OIf zee dat de hond krek klaor was mit
zien verhael. En dat wollen ze now graeg an him en Anna
vertellen. ,,Dat komt dan mooi uut,” zee Ko. ,, Kom
allemaole mar mit in huus. Ieje ok, jong.” Dat laeste was
tegen de hond die niet goed wus wat hi’j mos. In huus
braande et locht. Anna hadde kussens op ’e vloer legd veur
de keboolters om op te zitten en een klied veur de hond.
Doe de keboolters alles verteld hadden 7zeden Kaen Anna



toegelieke dat de hond bi'j heur blieven moch. Die begreep
et zeker!

Want hi’j kwam overaende en gong tussen de beide
meensken in zitten. Weten jim ok hoe as hi’j hiet?”” Dat
hadden de keboolters niet vraogd, dat ze deden et now mar.
., Teddie,” zee de hond. ,,Teddie! Zoe’'n grote hond. Ze
hadden je beter Beer numen kund! Mar dat maekt ok niks
uut. Ie hebben weer onderdak,” zee Ko. ,.En ik daenke
dawwe wel goed mit mekeer overweg kunnen,” zee Anna.
,le lieken me een goeie lobbes toe. En now gaon we
allemaole slaopen. Teddie op ’t klied, Ulf, Alf en OIf bi’j
oons in de slaopkaemer. As d’r dan vannaacht nog al weer
zukeri’je komt, kan Ko naor de deure gaon en ik kan jim
intied in veilighied brengen. Dat hebben wi’j zo ofproat
intied dat jim buten zatten.”

Now, dat hadden ze mooi veur mekeer. Op e vloer ston
een grote koffer daor Anna een beddegien in opmaekt



hadde. As d’r geveer was, kon ze de koffer dichte doen, mit
de keboolters d’r in en et hiele zaekien zo in een grote kaaste
zetten. Mar d’r gebeurde die naacht gelokkig niks en de
keboolters sleupen lekker naost mekeer in de grote koffer.

Et regende doe ze ere morgens wakker wodden. En’t was
ok een stok koolder. In de keuken was Anna mit de
broodboel doende. Ko kwam in huus mit een bak vol hoolt
om vuur an te maeken in de eupen heerd. Et vuur knetterde
en vlamde hoge op en et wodde al gauw lekker waarmin de
kaemer. Anna hadde veur allemaole reusterd brood mit
hunning en hiete koffie. Ze zatten gezellig mit mekeer om
de heerd te eten en wat te praoten. Teddie gong naost Anna
zitten en legde heur de kop op ’e kni’je. Ko zee: ,,Ja, jow
perbleem is oplost, Teddie. Mar hoe moet et mit oonze drie
kleine kammeraoden?” Vraogende keek hr’j de keboolters
an. ,,Wat oons angaot kun jim hier zo lange blieven as jim
willen. Mar as ik et goed begrepen hebbe willen jim veerder
om meer over de meensken te weten te kommen.” Ja, dat
weren de keboolters nog altied van doel. Ze mossen tochan
heur opdracht voldoen! Ko keek eernstig en Anna schudde
et heufd.

Et leek heur niet goed toe. Overal waor ze henne gongen
leupen ze de kaans om zien te wodden en weer oppakt.
lederiene hadde over heur heurd en lezen en zat om zo te
zeggen naor heur uut te kieken. En hoe zol 't oflopen as ze
weer pakt wodden?

,»As we hier now eerst es een peer daegen blieven,” zee
Ulf. ,,Zol die drokte om oons dan vanzels niet weer
bederen?”” Ko docht van wel. Mar hi’j zee d’r mitien
aachteran, dat d’r vandemorgen veur de radio zegd was dat
d’r vandaege weer zocht wodden zol. ,,En as et zuken mit
een peer daegen al oflopen is en jim gaon weer op pad dan
wo'n jim weer zien. Now en dan begint alles weer van
veuren of an.”

Anna vun dat ze et eerst mar es een peer daegen anzien

zin hoe as et veerder mos. Ulf nikte. ,,Ja, dat liekt m1’j ok et
beste toe. Lao’'we dan now mar es over wat eers praoten.
Jow zeden gister daj’ tekenings maekten bi’j sprokies en
verhaelen. Meugen wi’j die dommiet es zien? Dat kon
netuurlik wel, Anna zee dat ze heur die graeg zien laoten
wol.

Doe ze klaor weren mit broodeten gong Ko naor zien
atelier om te warken. As de keboolters d’r nocht an hadden
konnen ze daor ok wel kommen te kieken, zee hi’j doe hi’j
de deure uut gong. ,,Wat veur wark dot Ko daor in et
atelier?” vreug Alf. ,,Ko is beeldhouwer,” zee Anna. ,,Op’t
heden is hi’j doende en maekt een bostbeeld van een man
die een hiele protte veur de gezondhied van de meensken
daon het. Dat beeld moet in de hal van ’t ziekenhuus in de
stad kommen te staon. Mar ik zal eerst mien tekenings even
ophaelen.”

Ze gong naor een ziedkaemertien en kwam weeromme
mit een hiele staepel boeken en mappen. Alles wodde op ’e
grond uutstald. Ze gong d’r zels ok bi’j op ’e vloer zitten. Zo
konnen ze mit mekeer alles goed bekieken. De keboolters
vunnen de tekenings prachtig. Anna hadde van alles
tekend, kiender, dieren, bomen, bloemen en keboolters.
Haost al die tekenings weren opneumen in boeken daor as
sprokies en verhaelen veur kiender in stonnen. ,,Hej’ die
sprokies en verhaelen ok zels bedocht en opschreven?”
vreug Olf. Anna schudde van nee. Dat hadde een
vrundinne van heur daon...

As in gedaachten zat ze de keboolters even an te kieken,
doe sprong ze overaende en reup: ,,Now weet ik et!” Ze
steuf de deure uut en begon an Ko te roepen. Tegere
kwammen ze de kaemer weer in. Ko begreep krek lickemin
as de keboolters wat heur zo inienend mekeerde. ,,Wat
weej’ now aenlik, Anna? Waor hej’ et over?” Anna lachte.
,Over de keboolters! Hoe we d’r mit an moeten om ze nog
wat van de meenskewereld zien te laoten!” Slim beni’jd
keken Ko ende keboolters heur an. ,,Now, vertel es op,” zee
Ko en gong ok op ’e grond zitten.



,Et kwam deurdat OIf vreug as ik die verhaelen en
sprokies ok schreven hadde. Now, dat hadde Ineke ommes
daon, en doe ik an heur docht, scheut et me zomar in 't zin.
Zi’j woont in de stad en kan de keboolters grif wel wat zien
laoten en vertellen over et levend daor. Wat donkt jim d’r
van?” De keboolters keken naor Ko die veur him daele zat
te kieken. In’t laeste zee hi’j dat et him an de iene kaant wel
goed toeleek. Ineke zol vast wel helpen willen en de
keboolters in huus nemen. Mar an de ere kaant zol ze toch
niet mit heur de stad in gaon kunnen. Dan wodden ze grif
zien. En of ze now over een weke of over een maond te
veurschien kwammen, et hiele spul zol weer van veuren of
an beginnen.

,,Mar ie kun heur wel opbellen as ’t goed is dat we in’t
laest van de weke een middag kommen. Dan kuwwe es mit
heur overleggen.” Zo wodde ofpraot. Middags belde Anna
Ineke op dat ze zaoterdagmiddag kommen wollen, as ’t
goed was. Over de keboolters praotte ze niet, ie konnen
nooit weten of d’r ok mitluusterd wodde.

Veur Ulf, Alf en OIf gongen die peer daegen bi’j Ko en
Anna vlogge omme. Want al konnen ze dan niet onder de
meensken kommen en zels alderhaande dingen bekieken,
deur wat Ko en Anna heur vertelden kwammen ze hiel wat
te weten. Mit Teddie gongen ze alle daegen ok even naor
Jani, die heur ok hiel wat vertellen kon.

Zaoterdagsmiddags ree Ko een grote oolde auto uut et
hokke naost huus. Op ’e aachterbaank kwam een staepel
kussens veur de keboolters om op te zitten. Zo konnen ze
mooi uutkieken, alliend ze mossen niet te dichte bi’j 't glas
zitten gaon, zee Anna. Teddie moch ok mit, die lag op ’e
aachterbaank, naost de kussens. Zo reden ze vot, Ko en
Anna veurin. Eerst de straotweg uut, tot ze bi’) een grote
diek kwammen. Twie straoten van twie baenen naost
mekeer. Doe ze daor op weren, zette Ko de gang d’rin. Mar
lieke goed vleug de iene auto nao de ere heur veurbi’j. En op
’e aandere baene gong dat krek zo, mar dan de ere kaant

de grote diek naor Broeksterwoolde. Zol dat disse weg
wezen? Ze vreugen Anna. En ja heur, dit was de weg naor
Broeksterwoolde. Dat was de stad waor as ze henne
gongen. Nao een half uurtien rieden gongen ze van de grote
diek of, de stad in. De straoten wodden nauwer, mar et was
nog krek lieke drok.

,,Kun jim alles zo goed zien?” vreug Ko. ,,Dan rieden we
eerst een aende deur de stad, dan kun jim daor al wat van
zien.” Ze reden deur straoten mit allemaole mooie grote
huzen, deur eren mit niet aanders as winkels en over een hiel
groot terrein mit allemaole grote gebouwen. Dat was et
indestrieterrein mit allemaole grote bedrieven en febrieken,
vertelde Anna. Dan kwammen ze deur nauwe straoties mit
oolde huzen, waor ok nog allemaol auto’s an de kaant
stonnen. Ze kwammen over een groot plein daor een hiele
grote karke ston. Dan nog een straote deur en doe weren ze
inienend bi’} een groot waeter daor allegeer boten en
schippen laggen. Over et waeter ston een groot gebouw,
waor de hieltied meensken in en uut leupen. Dat was et
station, daor koj’ mit de trein gaon.

»Zuwwe now mar op Ineke angaon?” zee Anna. ,,.Jim
hebben now al hiel wat van de stad zien.” ,,Veur mi’j is’t zo
wel genog,” zee Alf. ,,Et was wel mooi,” vun OIf. ,,Maret is
wel verschrikkelike drok.” Ulf nikte. ,,Ja, vusen te drok
veur oons. Daor kun wi’j niet tussen verkeren. Mar ik bin
bliede dawwe d’r in de auto zo vule van zien hebben.”

Ze reden now in een diel van de stad mit hiele hoge
huzen. Ko ree naor et aende van een straote, daor op een
pleintien meer auto’s stonnen. Anna hadde een korf mit een
hael d’r over mitneumen. Daor gongen de keboolters in
zitten. Anna legde d’r een doek overhenne. Zo hadde gien
meenske d’r arge in wat as d’r in de korf zat. En de
keboolters konnen as ze de doek wat an de kaant deden,
toch nog wat zien. Teddie wol niet uut de auto. Now, dan
mos hi’j mar liggen blieven, vun Ko. De auto ston in ’t

de hoge huzen in. UIf kon krek zien hoe as Anna op een
knoppe in de mure drokte. Even laeter gong d'r een deure
eupen van een klein hokkien. ,,Da’s zoe’n hokkien waor as
Teddie et over hadde,” fluusterde Ulf. Ko hadde et heurd en
zee: ,,Ja, dit hokkien is een lift. Daor gaon we mit naor
boven.” Een ogenblik laeter weren ze d’r al! De deure gong
eupen en ze weren in zoe’n ruumte mit allemaol deuren. °t
Was krek zo as Teddie verteld hadde. Iniene van de deuren
ston heur een vrouw op te waachten. ,,Goele, mooi daj’m
d’r binnen, Kom d’r mar gauw in.” Inde kaemer zette Anna

de korf op ‘e grond. Ze keek Ineke an, lachte een betien
geheimzinnig en zee: ,,Ko en ik bin niet mit oons beidend,
heur. We hebben nog meer volk mitneumen.” Ineke keck
van de iene naor de ere. ,,Nog meer volk? Waor bin die dan?
Hebben jim die in de auto zitten laoten?”

Anna nam de doek van de korf en Ulf, Alf en OIf
klommen d’r uut. ,,Now, wat zeg ie Ineke. Wi’j’ dit volkien:
wel over de vloer hebben?” vreug Ko. Ineke zee niks. Mit
grote ogen keek ze van de keboolters naor Ko en Anna en
van Ko en Anna weer naor de keboolters. In ’t laeste
staemerde ze: ,,Dat, dat moe’n keboolters wezen. Ja, et bin
grif keboolters! Hoe kan dat now toch?” Ze gong op ‘e
knvien licoen en de keboolters gongen naor heur toe. Ze



nammen heur mussen of en beugen. Zoas gewoonlik dee
Ulf et woord: ,,Jow zien et goed, wi’j bin keboolters. Van
Anna hebben we heurd dat jow verhaelties over keboolters
schrieven. Daoromme vienen we et meraokelse mooi om
mit jow in de kunde te kommen.” ,,En ik vien et slimme
mooi dat jim hier binnen. Ik was alliend in’t eerst een betien
verbiesterd. Stel je veur, zomar drie echte keboolters op
vesite!” Ze schudde et heufd, al kon ze et nog niet hielendal
geleuven.

Doe zee ze inienend: ,,Mar Anna, dit bin toch niet die
mannegies daor ze in de kraanten en op ’e radio en tillevisie
zoe'n drokte over maeken?” Anna en Ko nikten allebeide.
Ja, dit weren dan die marsmannegies zoas d’r zegd wodde.
Now, dat et gien marsmannegies of zo weren kon Ineke zo
wel zien. Mar ze was wel slim beni’jd hoe as ze bi’j Ko en
Anna terechte kommen weren. En ok wat ze veerder van
plan weren. De keboolters weren doende mit een
onderzuuk naor et leven van de meensken en wollen ok
graeg weten hoe as de meensken in de stad leefden. Endaor
kon Ineke heur grif wel mit helpen. Mar de grote
muuilikhied was dat gien meenske heur zien moch. Want
dan wodden ze vanzels weer oppakt.

Ineke zat even te prakkeseren. Doe zee ze: ,,Ja, ze moe’n
hier mar een posien bi’j mi’j blieven. A’k jow kérf dan
zolange holen mag, Anna, dan gao’k zo mit heur in de k&rf
de stad in. Wat ze dan zien hebben kuwwe hier laeter in
huus over praoten. Hoe liekt jim dat toe?” vreug ze an de
keboolters. Now, die leek et hiel goed toe. Zels de stad in
gaon, dat konnen ze toch niet. Ok niet al zollen de
meensken heur niks in de wege leggen. Dat hadden ze al
lange zien en begrepen. ,,Daor is et vusen te drok veur, we
zollen verongelokken,” zee OIf. ,,Dat is dan ofpraot,” zee
Ineke. ,,Dan za’k now eerst zorgen dawwe wat te drinken
kriegen. Wat moet et wezen, een glassien wien, fris, koffie,
thee?”

Intied lag Teddie in de auto. Zo now en dan tilde hi’j de
kop es op. om te lunstren of 7e hanct wear Lumaman Thae



ze de auto now krek hier daele zet hadden! D’r wodde een
ere auto naost die van Ko en Anna zet. Teddie kwam
overaende. Hi’j mos kieken, al wol hi’j aenlik niet. Een man,
een vrouw en een joongien stapten uut. Et joongien keek
zien kaant uut en begon te raozen: ,, Teddie! Heit kiek es,
Teddie!” Et was Jehan. Teddie begon te blaffen. Hi’; was
bliede... en bange. Jehan en zien heit leupen naor de auto.
De vrouw bleef staon, ze wus niet wat ze doen mos. ,,Ja, et
is Teddie,” zee de man. Jehan perbeerde om de autodeure
los te doen, mar die zat op slot. Ze begrepen d’r alle drieje
niks van. Hoe kwam Teddie in die auto bi’j heur veur de
flat? De man leup es om de auto henne. ,,Me donkt da’k die
auto hier wel es eerder zien hebbe, mar hi’j is toch niet van
iene die hier woont.” Jehan zee: ,,Ik waachte hier totd’riene
bi’j de auto komt. Dan wi’k Teddie weer hebben.” Zien heit
en mem keken mekeer an. De hiele weke was et ruzie en
ellende in huus west. Zol et now weer van veuren of an
beginnen? Heit hadde him d'r bi’j daele legd dat de hond vot
was. Mem begreep ok wel dat et aenlik niet goed was dat ze
Teddie vot brocht hadde. Mar ze wodde zo zenewachtig
van die grote hond de hieltied om heur henne. En doe die
morgen de hiele boel ok nog ondersteboven vul, doe was
heur de galle overlopen!

En now zat dat grote dier hier in de auto. Wat mossen ze
doen? Gauw in huus gaon en krek doen of ze niks zien
hadden? Mar dat koj’ begriepen! Dat wol Jehan niet! Zo
bleven ze bi’j de auto ommehangen, totdat Ko en Anna de
deure uut kwammen. Zonder de korf mit de keboolters.

.,.Dat bin ze,” zee Jehan zien mem. ,,Die he’k hier wel
eerder zien. Ze kommen wel vaeker bi’j die vrouw op
nommer 62.” Jehan leup op heur an. ,,Da’s mien hond, die
daor in jim auto zit. Da’s Teddie, die he’k van Heit op mien
jaordag kregen.” Verheerd keken Ko en Anna et joongien
an.

»Z0 mien jonge, is dat jow hond!” Onderwiels ze de
vrouw stief ankeek zee Anna: ,,Hoe kan et dan dat hi’j

vrouw sleug de ogen daele en mompelde wat over votlopen.
,,0e, vot lopen,” zee Ko. ,,Now, dat was dan wel een hiel
aende. Hierweg tot een stokhenne an Bovervene toe. Et leek
d’r neffens oons meer op dat hi’j votbrocht was en him doe
mar redden mos.” De vrouw keek de man an, die keek naor
Jehan en die begon te goelen.

Doe zee de man: ,,Ik zal jim alles mar vertellen. We
hebben d’r al nerighied genog omme had.” En doe kregen
Ko en Anna nog een keer et zelde verhael te heuren dat ze
ok al van de keboolters heurd hadden.

,,En now weten we niet hoe we d’r mit an moeten. Jehan
wil Teddie netuurlik graeg weer hebben en ikke ok wel.
Mar de vrouw wodt d'r doodzenewachtig van. En aenlik is
’t veur zoe’n grote hond op een flat ok niks gedaon.” ,,Daor
hej’ geliek an,” zee Ko. ,,En wi’j willen him wel graeg holen.
We hebben een groot hiem. Daor kan hi’j vri’j ommelopen
en him uutvliegen. Zuwwe him dan mar weer mitnemen?”
,,Graeg.” zeden de man en de vrouw beide. Mar Jehan
begon nog hadder te goelen. ,, Teddie is van mi’j, ik wil him
holen!” Doe zee Anna: ,,Now moej’ es goed luustren. As we
now es ofpraoten dawwe Teddie altied mitnemen as we hier
naor mien vrundinne gaon. Dan mag hi’j zo lange bi’j jow
wezen as wi'j daor binnen. En ie meugen zo now en dan ok
wel es een weekaende br’j oons kommen, as je heit of mem je
brengen wil. En dommiet in de vekaansie koj’ mar een weke
uutvanhuus!”

Jehan snokte nog wel wat nao, mar hr’j vun et toch goed.
Teddie bleef toch altied zien kammeraod, zee Anna. Teddie
zat alles aachter et autoglas an te kieken, mar doe Ko de
deure eupendee en zee dat hi’) d’r mar even uut kommen
mos om Jehan dag te zeggen, wol hi’j dat niet. Hrj
wiemelstatte wel en slikte Jehan ok wel over de hanen. Mar
hi’j wol d’r niet uut, et was krek as vertrouwde hi’j dat niet.

In ’t laest stapten Ko en Anna mar in de auto en Jehan
gong mit zien heit en mem in huus. De auto wodde
ansleugen en begon aachteruut te rieden. En doe was’t mis.
Teddie begon te janken en zo ob ’e aachterhaank henne-



weer-denne te springen dat de hiele staepel kussens d’r of
vul. Mit de veurpote klauwde hi’j naor Anna heur aarm. Et
was krek as wol hi’j heur wat beduden. ,,Wat is d’r toch?”
zee Ko. ,, Wi’y toch liever hier blieven?” ,,1k daenk da’k wel
weet wat hi’j wil,” zee Anna. ,,De keboolters hen Teddie, de
keboolters bin d’r niet.” Ko stopte, hoe mos dat now? Anna
zee dat ze nog even weer naor boven gaon zol. Ineke mos
mar even mit iene van de keboolters bi’j Teddie kommen.
Dan kon die tegen him zeggen waoromme as ze niet mit
weeromme gongen. Even laeter kwammen de beide
vrouwluden weer buten. Ineke hadde een mouwschdlk an
en een theedoek over de aarm. Et was krek of was ze zo bi’j
et taofelwasken weg lopen. Ze dee de autodeure los en
begon tegen Ko te praoten. Ondertied dee ze de theedoek
wat an de kaant en daor kwam OIf onder weg. Hi’j begon
mitien tegen Teddie te praoten, die op slag weer rustig
wodde.

,»Z0, gao ie mar mooi mit Ko en Anna naor huus. Mit
een dag of wat kommen wi’j ok weer.” Olf gong weer bi’j
Ineke op ’e aarm zitten en trok de theedoek weer over him
henne. Teddie gaf him now rustig daele, Anna stapte weer
in en de auto ree vot. Ineke gong mit Olf onder de doek
weer in huus.

Ulf, Alf en OIf hadden ’t best naor ’t zin bi’] Ineke. Ze
hadde een hiele protte boeken. Daor mochten ze in lezen
zovule as ze mar wollen. Uut die boeken kwammen ze hiel
wat an de weet over et leven van de meensken. En ok over
dingen die ze zien hadden, mar niet goed begrepen.

Alle daegen gong Ineke mit de drie mannegies in de korf
de stad in. Ze gongen mit de stadsbus en kwammen in grote
winkels en mooie parken. Ineke nam heur ok mit naor et
bejaordehuus waor as heur heit woonde. En ok een keer
naor et ziekenhuus waor as goeie kunde van Ineke lag. En
de keboolters mar veurzichtig onder de doek deur loeren en
as ze dan thuus weren d’r mit Ineke over praoten en alles
opschrieven. De grote karke mit de mooie braand-

beelden bekeken ze ok. Ze weren daor op een morgenal op
e tied, d’r was eers gien meenske. Daoromme waogden ze
et d’r op om uut de korf te kommen en op heur gemak alles
te bekieken. Aovens keken ze naor de tillevisie of
luusterden naor de radio. Mar et gebeurde ok wel dat Ineke
heur verhaelen of sprokies veurleesde die ze zels schreven
hadde.

Op een keer hadde ze weer zoe’n verhael veurlezen. De
keboolters vunnen et hiel mooi en zeden dat ze hoopten dat
ze nog een hiele protte verhaelen schrieven zol. ,,Dat hoop
ik zels ok,” zee Ineke. ,,En daoromme wr’k jim wat vraogen.
Jim hebben mi’j alles verteld wat jim de laeste tied beleefd
hebben. Tk docht dat kiender die aeventuren van jim ok wel
mooi vienen zollen. Daoromme wil ik ze graeg opschrieven,
as jim et goed vienen. Dan vraog ik Anna om d’r tekenings
bi’j te maeken, dat het ze wel eerder veur mi’j daon. Wat
donkt jim d’r van?’

De keboolters vunnen et een goed idee. ,,Dan hewwe
toch nog wat veur de kiender daon,” zee Ulf. Want al
geleuven de meensken dan niet meer an oons, kiender
vienen een verhael over oons vaeks toch nog wel mooi.” Alf
en Olf dochten d’r krek zo over en Alf zee d’r aachteran:
,.Dat liekt me dan ok een goed slot van oons bezuuk an de
meenskewereld. We bin zo staorigan al hiel wat te weten
kommen. Genog donkt me om mit naor Keboolterlaand
weeromme te gaon.”

OIf, die uut et glas zat te kieken, nikte. ,,Ja, en daor komt
bi’j, ik geleuve dat et tied wodt dawwe hier weg gaon. A’k et
goed hebbe wo’n we in de gaten holen. Kiek mar es naor et
glas hier recht tegenover, Ineke.” Ineke keek en zee: ,,Ie
hebben geliek, OIf, daor zit iene mit een veerkieker hier
henne te loeren.” Ze hadde et nog mar krek zegd of daor
gong de belle. De keboolters vlutten gauw de keuken in en
klommen in de ovend van ’t fernuus. Die ston veur dit doel
altied eupen. Ineke dee de ovenddeure dichte en gong naor
de deure. Daor ston Jehan.

,.De keboolters, ik wete dat ze hier binnen. En d’r bin meer
die dat weten. Heit het heurd dat de flat in de gaten hullen
wodt en hi’j zee da’k jow waorschouwen mos.” ,,Mar
hoe...” staemerde Ineke. ,,Za’k je lacter wel vertellen, ze
moe’n now eerst vot. D’r scharrelen hier de hiele middag al
een peer kerels in de straote omme. 1k daenke om op jow te
waachten aj” weer mit de korf vot gaon.” ,,Mar hoe moet
dat now? Hoe moe’k ze hier weg kriegen?” ,,Dat he’k al
veur mekeer,” zee Jehan. ,,Kiek, ik hebbe mien sporttasse
bi’j me. Daor kun de keboolters in. En as jow now eerst mit
de korf vot gaon, dan kom ik even laeter mit mien tasse,
krek al za’k henne te voetballen.” Dat plan leek Ineke wel
goed toe. Tegere gongen ze de keuken in om de keboolters
op te haelen. Ze vertelde alles an de drie kammeraoden,
mar waor mos Jehan heur henne brengen?”

,.Breng oons mar naor 't park, Jehan,” zee Ulf. ,,Dan
redden wi’j oons wel.” Ineke dee krek as eers de doek over
de korf en gong naor onderen. Even laeter kwam Jehan mit
zien tasse. Hi’j zag hoe as Ineke deur de twie kerels anhullen
wodde. Ze trokken de doek van de koérf en... vunnen niks!

Intied stapte Jehan mit zien tasse de straote uut naor 't
park. In een ofgelegen hoek, br’j een grote bos
redenderpollen bleef hi’j staon. Hi’j zette de tasse daele en
keek om him henne. Gien meenske te zien. Hi’j dee de tasse
eupen en fluusterde: ,,We bin in 't park. Wat willen jim
now?” ,,Bin we dichte bi’j de viever?” ,,Ja.” ,,Moo1, dan
kommen we d’r hier uut.” Alle drieje klommen ze de tasse
uut. Ze keken nog es goed om heur henne en doe pakte Alf
zien fluite uut de roggezak. Zachies begon hi’j te speulen.,
En wat gebeurde d’r doe?

Staotig kwammen drie zwannen naor de kaant drieven.
De keboolters gongen hielendal op ’t kaantien van de viever
staon en de zwannen kwammen recht op heur an. Ulf
begon tegen heur te praoten. Ze beugen de lange halzen, al
nikten ze van ,,Ja”. Iene kwam op ’e kaant. Aachter mekeer
klommen Ulf, Alf en OIf op ‘e briede rogge tussen de

Ze bedaankten Jehan veur zien hulpe en zeden dat de
zwan heur naor Keboolterlaand brengen zol. Doe wodden
de grote vleugels uutspreided en gong et de locht in. Jehan
keek de grote voegel nao zo lange as hi’j him zien kon. Doe
pakte hi’j de tasse op en gong naor huus. Daor weren
pelisies en manluden in burger doende om de hiele flat deur
te zuken. Hi’j vertelde gauw an Ineke hoe as de keboolters
vot kommen weren.

Een peer daegen laeter kuierden ze tegere deur et park. In
de viever zwommen de zwannen, krek as was d’r niks
gebeurd!

